Төсөл
МОНГОЛ УЛСЫН ХУУЛЬ

2024 оны ... дугаар 							               Улаанбаатар
сарын ... -ны өдөр									             хот                   

 ХОТ, ТОСГОНЫ ЭРХ ЗҮЙН БАЙДЛЫН ТУХАЙ ХУУЛЬ /ШИНЭЧИЛСЭН НАЙРУУЛГА/-ИЙГ ДАГАЖ МӨРДӨХ ЖУРМЫН ТУХАЙ

1 дүгээр зүйл.Аймаг, нийслэл, сум, дүүргийн иргэдийн Төлөөлөгчдийн Хурлын 2024 оны сонгуулийн үр дүнгээр байгуулагдсан аймаг, сум, дүүргийн иргэдийн Төлөөлөгчдийн Хурлын Төлөөлөгч, тэдгээрээс нэр дэвшүүлж томилогдсон Засаг дарга нь 2026 оны 01 дүгээр сарын 01-ний өдрөөс эхлэн хотын Зөвлөл, Захирагч хуулийн дагуу сонгогдох хүртэл харьяалах хотын Зөвлөл, Захирагчийн хуулиар хүлээсэн чиг үүргийг дараах байдлаар хэрэгжүүлнэ:

	Д/д
	Хотын нэр
	Хотын Зөвлөл, Захирагчийн чиг үүргийг хэрэгжүүлэх засаг захиргаа, нутаг дэвсгэрийн нэгжийн удирдлага
	Хотын удирдлага

	Нэг.Улсын зэрэглэлтэй хот

	1. 
	Дархан хот
	Дархан-Уул аймгийн иргэдийн Төлөөлөгчдийн Хурал
	Дархан хотын Зөвлөл

	2. 
	
	Дархан-Уул аймгийн Засаг дарга
	Дархан хотын Захирагч

	3. 
	Эрдэнэт хот
	Орхон аймгийн иргэдийн Төлөөлөгчдийн Хурал
	Эрдэнэт хотын Зөвлөл

	4. 
	
	Орхон аймгийн Засаг дарга
	Эрдэнэт хотын Захирагч

	5. 
	Зуунмод хот
	Төв аймгийн иргэдийн Төлөөлөгчдийн Хурал
	Зуунмод хотын Зөвлөл

	6. 
	
	Төв аймгийн Засаг дарга
	Зуунмод хотын Захирагч

	7. 
	Шинэ Хархорум
	Өвөрхангай аймгийн Хархорин сумын иргэдийн Төлөөлөгчдийн Хурал
	Шинэ Хархорум хотын Зөвлөл

	8. 
	
	Өвөрхангай аймгийн Хархорин сумын Засаг дарга
	Шинэ Хархорум хотын Захирагч

	9. 
	Багануур хот
	Нийслэлийн Багануур дүүргийн иргэдийн Төлөөлөгчдийн Хурал
	Багануур хот Зөвлөл

	10. 
	
	Нийслэлийн Багануур дүүргийн Засаг дарга
	Багануур хотын Захирагч

	11. 
	Налайх хот
	Нийслэлийн Налайх дүүргийн иргэдийн Төлөөлөгчдийн Хурал
	Налайх хотын Зөвлөл

	12. 
	
	Нийслэлийн Налайх дүүргийн Засаг дарга
	Налайх хотын Захирагч

	Хоёр.Орон нутгийн зэрэглэлтэй хот

	13. 
	Хан-Уул хот, Яармаг хот, Буянт-Ухаа хот
	Нийслэлийн Хан-Уул дүүргийн иргэдийн Төлөөлөгчдийн Хурал
	Хан-Уул хот, Яармаг хот, Буянт-Ухаа хотын Зөвлөл

	14. 
	
	Нийслэлийн Хан-Уул дүүргийн Засаг дарга
	Хан-Уул хотын Захирагч

	15. 
	Сонгинохайрхан хот, Толгойт хот, Баянхошуу хот, Өнөр хот
	Нийслэлийн Сонгинохайрхан дүүргийн иргэдийн Төлөөлөгчдийн Хурал
	Сонгинохайрхан хот, Толгойт хот, Баянхошуу хот, Өнөр хотын Зөвлөл

	16. 
	
	Нийслэлийн Сонгинохайрхан дүүргийн Засаг дарга
	Сонгинохайрхан хотын Захирагч

	17. 
	Баянгол хот
	Нийслэлийн Баянгол дүүргийн иргэдийн Төлөөлөгчдийн Хурал 
	Баянгол хотын Зөвлөл

	18. 
	
	Нийслэлийн Баянгол дүүргийн Засаг дарга
	Баянгол хотын Захирагч

	19. 
	Чингэлтэй хот
	Нийслэлийн Чингэлтэй дүүргийн иргэдийн Төлөөлөгчдийн Хурал
	Чингэлтэй хот, Сэлбэ хотын Зөвлөл

	20. 
	
	Нийслэлийн Чингэлтэй дүүргийн Засаг дарга
	Чингэлтэй хотын Захирагч

	21. 
	Сүхбаатар хот, Сэлбэ хот
	Нийслэлийн Сүхбаатар дүүргийн иргэдийн Төлөөлөгчдийн Хурал
	Сүхбаатар хот, Сэлбэ хотын Зөвлөл

	22. 
	
	Нийслэлийн Сүхбаатар дүүргийн Засаг дарга
	Сүхбаатар хотын Захирагч

	23. 
	Баянзүрх хот, Дарь-Эх хот, Амгалан хот
	Нийслэлийн Баянзүрх дүүргийн иргэдийн Төлөөлөгчдийн Хурал
	Баянзүрх хот, Дарь-Эх хот, Амгалан хотын Зөвлөл

	24. 
	
	Нийслэлийн Баянзүрх дүүргийн Засаг дарга
	Баянзүрх хотын Захирагч

	25. 
	Цэцэрлэг хот
	Архангай аймгийн Эрдэнбулган сумын иргэдийн Төлөөлөгчдийн Хурал
	Цэцэрлэг хотын Зөвлөл

	26. 
	
	Архангай аймгийн Эрдэнбулган сумын Засаг дарга
	Цэцэрлэг хотын Захирагч

	27. 
	Өлгий хот
	Баян-Өлгийн аймгийн Өлгий иргэдийн Төлөөлөгчдийн Хурал
	Өлгий хотын Зөвлөл

	28. 
	
	Баян-Өлгийн аймгийн Засаг дарга
	Өлгий хотын Захирагч

	29. 
	Баянхонгор хот
	Баянхонгор аймгийн Баянхонгор сумын иргэдийн Төлөөлөгчдийн Хурал
	Баянхонгор хотын Зөвлөл

	30. 
	
	Баянхонгор аймгийн Засаг дарга
	Баянхонгор хотын Захирагч

	31. 
	Булган хот
	Булган аймгийн Булган сумын иргэдийн Төлөөлөгчдийн Хурал
	Булган хотын Зөвлөл

	32. 
	
	Булган аймгийн Булган сумын Засаг дарга
	Булган хотын Захирагч

	33. 
	Алтай хот
	Говь-Алтай аймгийн Есөнбулаг сумын иргэдийн Төлөөлөгчдийн Хурал
	Алтай хотын Зөвлөл

	34. 
	
	Говь-Алтай аймгийн Есөнбулаг сумын Засаг дарга
	Алтай хотын Захирагч

	35. 
	Чойр хот
	Говьсүмбэр аймгийн Чойр сумын иргэдийн Төлөөлөгчдийн Хурал
	Чойр хотын Зөвлөл

	36. 
	
	Говьсүмбэр аймгийн Чойр сумын Засаг дарга
	Чойр хотын Захирагч

	37. 
	Сайншанд хот
	Дорноговь аймгийн Сайншанд сумын иргэдийн Төлөөлөгчдийн Хурал
	Сайншанд хотын Зөвлөл

	38. 
	
	Дорноговь аймгийн Сайншанд сумын Засаг дарга 
	Сайншанд хотын Захирагч

	39. 
	Замын-Үүд хот
	Дорноговь аймгийн Замын-Үүд сумын иргэдийн Төлөөлөгчдийн Хурал
	Замын-Үүд хотын Зөвлөл

	40. 
	
	Дорноговь аймгийн Замын-Үүд сумын Засаг дарга
	Замын-Үүд хотын Захирагч

	41. 
	Чойбалсан хот
	Дорнод аймгийн Хэрлэн сумын иргэдийн Төлөөлөгчдийн Хурал
	Чойбалсан хотын Зөвлөл

	42. 
	
	Дорнод аймгийн Хэрлэн сумын Засаг дарга
	Чойбалсан хотын Захирагч

	43. 
	Мандалговь хот
	Дундговь аймгийн Сайнцагаан сумын иргэдийн Төлөөлөгчдийн Хурал
	Мандалговь хотын Зөвлөл

	44. 
	
	Дундговь аймгийн Сайнцагаан сумын Засаг дарга
	Мандалговь хотын Захирагч

	45. 
	Улиастай хот
	Завхан аймгийн Улиастай сумын иргэдийн Төлөөлөгчдийн Хурал
	Улиастай хотын Зөвлөл

	46. 
	
	Завхан аймгийн Улиастай сумын Засаг дарга
	Улиастай хотын Захирагч

	47. 
	Тосонцэнгэл хот
	Завхан аймгийн Тосонцэнгэл сумын иргэдийн Төлөөлөгчдийн Хурал
	Тосонцэнгэл хотын Зөвлөл

	48. 
	
	Завхан аймгийн Тосонцэнгэл сумын Засаг дарга
	Тосонцэнгэл хотын Захирагч

	49. 
	Арвайхээр хот
	Өвөрхангай аймгийн Арвайхээр сумын иргэдийн Төлөөлөгчдийн Хурал
	Арвайхээр хотын Зөвлөл

	50. 
	
	Өвөрхангай аймгийн Арвайхээр сумын Засаг дарга
	Арвайхээр хотын Захирагч

	51. 
	Даланзадгад хот
	Өмнөговь аймгийн Даланзадгад сумын иргэдийн Төлөөлөгчдийн Хурал
	Даланзадгад хотын Зөвлөл

	52. 
	
	Өмнөговь аймгийн Даланзадгад сумын Засаг дарга
	Даланзадгад хотын Захирагч

	53. 
	Ханбогд хот
	Өмнөговь аймгийн Ханбогд сумын иргэдийн Төлөөлөгчдийн Хурал
	Ханбогд хотын Зөвлөл

	54. 
	
	Өмнөговь аймгийн Ханбогд сумын Засаг дарга
	Ханбогд хотын Захирагч

	55. 
	Цогтцэций хот
	Өмнөговь аймгийн Цогтцэций сумын иргэдийн Төлөөлөгчдийн Хурал
	Цогтцэций хотын Зөвлөл

	56. 
	
	Өмнөговь аймгийн Цогтцэций сумын Засаг дарга
	Цогтцэций хотын Захирагч

	57. 
	Баруун-Урт хот
	Сүхбаатар аймгийн Баруун-Урт сумын иргэдийн Төлөөлөгчдийн Хурал
	Баруун-Урт хотын Зөвлөл

	58. 
	
	Сүхбаатар аймгийн Баруун-Урт сумын Засаг дарга
	Баруун-Урт хотын Захирагч

	59. 
	Сүхбаатар хот
	Сэлэнгэ аймгийн Сүхбаатар сумын иргэдийн Төлөөлөгчдийн Хурал
	Сүхбаатар хотын Зөвлөл

	60. 
	
	Сэлэнгэ аймгийн Сүхбаатар сумын Засаг дарга
	Сүхбаатар хотын Захирагч

	61. 
	Хөтөл хот
	Сэлэнгэ аймгийн Сайхан сумын иргэдийн Төлөөлөгчдийн Хурал
	Хөтөл хотын Зөвлөл

	62. 
	
	Сэлэнгэ аймгийн Сайхан сумын Засаг дарга
	Хөтөл хотын Захирагч

	63. 
	Мандал хот
	Сэлэнгэ аймгийн Мандал  сумын иргэдийн Төлөөлөгчдийн Хурал
	Мандал хотын Зөвлөл

	64. 
	
	Сэлэнгэ аймгийн Мандал  сумын Засаг дарга
	Мандал хотын Захирагч

	65. 
	Улаангом хот
	Увс аймгийн Улаангом сумын иргэдийн Төлөөлөгчдийн Хурал
	Улаангом хот Зөвлөл

	66. 
	
	Увс аймгийн Улаангом сумын Засаг дарга
	Улаангом хот Захирагч

	67. 
	Ховд хот
	Ховд аймгийн Жаргалант сумын иргэдийн Төлөөлөгчдийн Хурал
	Ховд хотын Зөвлөл

	68. 
	
	Ховд аймгийн Жаргалант сумын Засаг дарга
	Ховд хотын Захирагч

	69. 
	Байтаг богд хот
	Ховд аймгийн Булган сумын иргэдийн Төлөөлөгчдийн Хурал
	Байтаг богд хотын Зөвлөл

	70. 
	
	Ховд аймгийн Булган сумын Засаг дарга
	Байтаг богд хотын Захирагч

	71. 
	Мөрөн хот
	Хөвсгөл аймгийн Мөрөн сумын иргэдийн Төлөөлөгчдийн Хурал
	Мөрөн хотын Зөвлөл

	72. 
	
	Хөвсгөл аймгийн Мөрөн сумын Засаг дарга
	Мөрөн хот Захирагч

	73. 
	Хатгал хот
	Хөвсгөл аймгийн Алаг-Эрдэнэ сумын иргэдийн Төлөөлөгчдийн Хурал
	Хатгал хотын Зөвлөл

	74. 
	
	Хөвсгөл аймгийн Алаг-Эрдэнэ сумын Засаг дарга
	Хатгал хот Захирагч

	75. 
	Чингис хот
	Хэнтий аймгийн Хэрлэн сумын иргэдийн Төлөөлөгчдийн Хурал
	Чингис хотын Зөвлөл

	76. 
	
	Хэнтий аймгийн Хэрлэн сумын Засаг дарга
	Чингис хотын Захирагч

	77. 
	Бор-Өндөр хот
	Хэнтий аймгийн Бор-Өндөр сумын иргэдийн Төлөөлөгчдийн Хурал
	Бор-Өндөр хотын Зөвлөл

	78. 
	
	Хэнтий аймгийн Бор-Өндөр сумын Засаг дарга
	Бор-Өндөр хотын Захирагч

	79. 
	Бэрх хот
	Хэнтий аймгийн Батноров сум иргэдийн Төлөөлөгчдийн Хурал
	Бэрх хотын Зөвлөл

	80. 
	
	Хэнтий аймгийн Батноров сумын Засаг дарга
	Бэрх хотын Захирагч

	Гурав.Дагуул хот

	81. 
	Агросити хот
	Нийслэлийн Сонгинохайрхан дүүргийн иргэдийн Төлөөлөгчдийн Хурал
	Агросити хотын Зөвлөл

	82. 
	
	Нийслэлийн Сонгинохайрхан дүүргийн Засаг дарга
	Агросити хотын Захирагч

	83. 
	Багахангай хот
	Нийслэлийн Багахангай дүүргийн иргэдийн Төлөөлөгчдийн Хурал
	Багахангай хотын Зөвлөл

	84. 
	
	Нийслэлийн Багахангай дүүргийн Засаг дарга
	Багахангай хотын Захирагч

	85. 
	Шарын гол хот
	Дархан-Уул аймгийн Шарын гол сумын иргэдийн Төлөөлөгчдийн Хурал
	Шарын гол хотын Зөвлөл

	86. 
	
	Дархан-Уул аймгийн Шарын гол сумын Засаг дарга
	Шарын гол хотын Захирагч

	87. 
	Шарга морьт хот
	Нийслэлийн Сүхбаатар, Чингэлтэй дүүргийн иргэдийн Төлөөлөгчдийн Хурал
	Шарга морьт хотын Зөвлөл

	88. 
	
	Нийслэлийн Сүхбаатар, Чингэлтэй дүүргийн Засаг дарга
	Шарга морьт хотын Захирагч



2 дугаар зүйл.Нийслэл Улаанбаатар хот дахь Яармаг, Буянт-Ухаа, Толгойт, Баянхошуу, Өнөр, Сэлбэ, Дарь-Эх, Амгалан хотын Захирагчийг тухайн хотын Захирагч хуулийн дагуу сонгогдох хүртэл Нийслэлийн Засаг дарга томилж, чөлөөлнө. 

3 дугаар зүйл.Дархан-Уул аймгийн Дархан, Орхон, Хонгор, Орхон аймгийн Баян-Өндөр, Жаргалант сумын иргэдийн Төлөөлөгчдийн Хурал, тэдгээрээс нэр дэвшүүлж томилогдсон Засаг дарга нь Дархан хот, Эрдэнэт хотын Зөвлөл, Захирагч хуулийн дагуу сонгогдох хүртэл бүрэн эрхээ хэвээр хадгална. 

4 дүгээр зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.



Гарын үсэг


ТАНИЛЦУУЛГА

Хот, тосгоны эрх зүйн байдлын тухай хууль /шинэчилсэн найруулга/-ийг дагаж мөрдөх журмын тухай хуулийн төсөл

Хот, тосгоны эрх зүйн байдлын тухай хууль /Шинэчилсэн найруулга/ 2025 оны 06 дугаар сарын 01-ний өдрөөс, түүнтэй хамт баталсан “Хот байгуулах тухай” Улсын Их Хурлын тогтоол 2026 оны 01 дүгээр сарын 01-ний өдрөөс хүчин төгөлдөр мөрдөхөөр зохицуулж байгаатай холбогдуулан шинээр байгуулагдах 52 хотын Зөвлөл, Захирагчийн сонгуулийг зохион байгуулах шаардлага үүсэх бөгөөд уг сонгууль нь аймаг, нийслэл, сум, дүүргийн иргэдийн Төлөөлөгчдийн Хурлын 2024 оны ээлжит сонгуулиас хойш 2 жил хүрэхгүй хугацаанд хийгдэж, төсөв, зардлын асуудлыг шийдвэрлэх шаардлага үүснэ. Түүнчлэн, хот байгуулагдах засаг захиргаа, нутаг дэвсгэрийн нэгжийн ээлжит сонгуулиар байгуулагдсан нутгийн өөрөө удирдах ёсны байгууллагын бүрэн эрхийг хугацаанаас өмнө дуусгавар болгох зэрэг тулгамдсан асуудал үүсэхээр байна. 

Иймд дээрх асуудлыг нэг мөр шийдвэрлэх уян хатан зохицуулалт бий болгох зорилгоор Хот, тосгоны эрх зүйн байдлын тухай хууль /шинэчилсэн найруулга/-ийг дагаж мөрдөх журмын тухай хуулийн төслийг боловсруулсан бөгөөд төсөлд Аймаг, нийслэл, сум, дүүргийн иргэдийн Төлөөлөгчдийн Хурлын 2024 оны сонгуулийн үр дүнгээр байгуулагдсан аймаг, сум, дүүргийн иргэдийн Төлөөлөгчдийн Хурлын Төлөөлөгч, тэдгээрээс нэр дэвшүүлж томилогдсон Засаг дарга нь 2026 оны 01 дүгээр сарын 01-ний өдрөөс эхлэн хотын Зөвлөл, Захирагч хуулийн дагуу сонгогдох хүртэл харьяалах хотын Зөвлөл, Захирагчийн хуулиар хүлээсэн чиг үүргийг хэрэгжүүлэх, Нийслэл Улаанбаатар хот дахь Яармаг, Буянт-Ухаа, Толгойт, Баянхошуу, Өнөр, Сэлбэ, Дарь-Эх, Амгалан хотын Захирагчийг тухайн хотын Захирагч хуулийн дагуу сонгогдох хүртэл Нийслэлийн Засаг дарга томилж, чөлөөлөх, Дархан-Уул аймгийн Дархан, Орхон, Хонгор, Орхон аймгийн Баян-Өндөр, Жаргалант сумын иргэдийн Төлөөлөгчдийн Хурал, тэдгээрээс нэр дэвшүүлж томилогдсон Засаг дарга нь Дархан хот, Эрдэнэт хотын Зөвлөл, Захирагч хуулийн дагуу сонгогдох хүртэл бүрэн эрхээ хэвээр хадгалах зохицуулалтыг тусгав. 

 ХОТ, ТОСГОНЫ ЭРХ ЗҮЙН БАЙДЛЫН ТУХАЙ ХУУЛЬ
ХҮЧИНГҮЙ БОЛСОНД ТООЦОХ ТУХАЙ

	1 дүгээр зүйл.Хот, тосгоны эрх зүйн байдлын тухай хуулийг хүчингүй болсонд тооцсугай. 

2 дугаар зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.



Гарын үсэг

[bookmark: _Hlk164760714] УС БОХИРДУУЛСНЫ ТӨЛБӨРИЙН ТУХАЙ ХУУЛЬД
НЭМЭЛТ, ӨӨРЧЛӨЛТ ОРУУЛАХ ТУХАЙ

	
1 дүгээр зүйл.Ус бохирдуулсны төлбөрийн тухай хуулийн 5 дугаар зүйлд доор дурдсан агуулгатай 5.3 дахь хэсэг нэмсүгэй:

“5.3.Усны асуудал хариуцсан төрийн захиргааны байгууллага хаягдал усны дүгнэлт гаргаснаас хойш ажлын 10 хоногийн дотор татварын алба болон ус бохирдуулагчид хүргүүлнэ.”

2 дугаар зүйл.Ус бохирдуулсны төлбөрийн тухай хуулийн 4 дүгээр зүйлийн 4.3 дахь хэсгийн “дарга” гэсний дараа “, орон нутгийн зэрэглэлтэй хотын Захирагч” гэж, 4.6 дахь хэсгийн “үндэслэн” гэсний дараа “бүс нутгийн хөгжлийн онцлогийг харгалзан” гэж, 5 дугаар зүйлийн 5.1 дэх хэсгийн “хаягдал усанд” гэсний дараа “хаягдал усны дүгнэлт гаргах эрх бүхий байгууллага” гэж, 7 дугаар зүйлийн 7.1 дэх хэсгийн “үндэслэн” гэсний дараа “бүс нутгийн хөгжлийн онцлогийг харгалзан” гэж,  7 дугаар зүйлийн 7.3 дахь хэсгийн “50-иас доошгүй хувийг” гэсний дараа “хотын дэд бүтцийн санд төвлөрүүлж,” гэж тус тус нэмсүгэй.

3 дугаар зүйл.Ус бохирдуулсны төлбөрийн тухай хуулийн 9 дүгээр зүйлийн 9.2 дахь хэсгийг бүхэлд нь доор дурдсанаар өөрчлөн найруулсугай:

“9.2.Татварын асуудал эрхэлсэн төрийн захиргааны байгууллага төлбөрийн нэгдсэн тайланг дараа оны 3 дугаар сарын 15-ны өдрийн дотор гаргаж, байгаль орчны асуудал эрхэлсэн төрийн захиргааны төв байгууллагад хүргүүлнэ.”

4 дүгээр зүйл.Ус бохирдуулсны төлбөрийн тухай хуулийн 4 дүгээр зүйлийн 4.2 дахь хэсгийн “даргатай” гэснийг “дарга, орон нутгийн зэрэглэлтэй хотын Захирагчтай” гэж, 4 дүгээр зүйлийн 4.6 дахь хэсэг, 7 дугаар зүйлийн 7.1 дэх хэсгийн “тогтооно:” гэснийг “тогтоож болно:” гэж, 9 дүгээр зүйлийн 9.1 дэх хэсгийн “төлнө.” гэснийг “төлж, улирлын тайланг дараа улирлын эхний сарын 20-ны өдрийн дотор, жилийн эцсийн тайланг дараа оны 2 дугаар сарын 10-ны дотор харьяалах татварын албанд хүргүүлнэ.” гэж тус тус өөрчилсүгэй.

5 дугаар зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө. 



Гарын үсэг

ТАНИЛЦУУЛГА

Ус бохирдуулсны төлбөрийн тухай хуульд өөрчлөлт оруулах тухай хуулийн төсөл

Ус бохирдуулсны төлбөрийн тухай хуулийн 7 дугаар зүйлийн 7.3 дахь хэсэгт ус бохирдуулсны төлбөрийн орлогыг Байгаль орчин, уур амьсгалын санд төвлөрүүлэн, усны нөөцийг хамгаалах, усны бохирдлыг арилгах, хяналт-шинжилгээ хийх, нөхөн сэргээх арга хэмжээнд зарцуулах ба орлогын 50-иас доошгүй хувийг цэвэрлэх байгууламжийн шинэчлэл, засвар үйлчилгээнд зарцуулахаар заасан ч хуулийн үйлчлэл аймаг, нийслэлд зориулалтын дагуу зарцуулагдахгүй байна.

Нийслэл Улаанбаатар хотод бохирдуулагч 8 ангиллын 700 гаруй үйлдвэр, аж ахуйн газар, иргэдийн үйл ажиллагаа эрхлэх жижиг, дунд үйлдвэрлэлүүд багтаж байна. Арьс шир, ноос ноолуур, өлөн боловсруулах, мах махан бүтээгдэхүүн, сүү сүүн бүтээгдэхүүн боловсруулах, архи, спирт, пиво ундааны үйлдвэр, машин угаалга зэрэг үйлдвэрүүд нь бохирдуулагч үйлдвэрийн тоонд ордог бөгөөд хотын төв цэвэрлэх байгууламжид нийлүүлэх бохир усны бохирдлыг бууруулж стандартын шаардлагыг хангуулах зорилгоор шаардлагатай үйлдвэр, аж ахуйн нэгж, байгууллагуудыг урьдчилан цэвэрлэх байгууламжтай болгох, цэвэршүүлсэн усыг эргүүлэн ашиглах технологи нэвтрүүлэх, ус бохирдуулагчдын хяналтын нэгдсэн системийг бий болгох ажлыг зохион байгуулж байна. Бохирдуулагч ангиллын зонхилох хэсгийг 329 боловсруулах үйлдвэр, 139 ш авто угаалгын газар, 128 эмнэлгийн барилга эзэлж байна.

Бохирдлын агууламж өндөртөй бохир ус хаяж буй үйлдвэрүүд нь Төв цэвэрлэх байгууламжид бохир ус нийлүүлэх MNS6561:2015 стандартын шаардлагад нийцтэл цэвэрлэж чадахгүй байгаа юм. 

Мөн Улаанбааатр хотын ариутгах татуургын хүчин чадал 180,000-200,000 м3/хоног буюу 5%-17% илүү ачалалтай ажиллаж байна.

Иймд ус бохирдуулсны төлбөрийн орлогыг зориулалтын дагуу төвлөрүүлж, аймаг, нийслэлд зориулалтын дагуу зарцуулах шаардлагыг үндэслэн Хот, тосгоны эрх зүйн байдлын тухай хуулийн шинэчилсэн найруулгын төсөлд улсын зэрэглэлтэй хот болон нийслэлд харьяалагдахаас бусад орон нутгийн зэрэглэлтэй хот нь хотын дэд бүтцийн сантай байхаар тусгаж, түүнтэй холбогдуулан Ус бохирдуулсны төлбөрийн тухай хуульд өөрчлөлт оруулах тухай хуулийн төслийг боловсруулав.

Хотын дэд бүтцийн сангийн зарцуулалт нь инженерийн болон дэд бүтцийг хөгжүүлэх, дулаан, цахилгаан, холбоо, цэвэр, бохир ус, үерийн хамгаалалтын барилга байгууламжийн инженерийн шугам сүлжээний арчлалт, өргөтгөл шинэчлэлт, эх үүсвэрийн хүчин чадлыг нэмэгдүүлэх зэрэг үйл ажиллагаанд зориулагдах ба тус сангийн эх үүсвэрийг нэг нь ус бохирдуулсны төлбөрийн орлого байх учраас Байгаль орчин, уур амьсгалын санд төвлөрдөг ус бохирдуулсны төлбөрийн орлогын 50 хувийг хотын дэд бүтцийн санд төвлөрүүлэхээр хуулийн төслийг боловсруулсан.

 БАЙГАЛЬ ОРЧНЫГ ХАМГААЛАХ ТУХАЙ ХУУЛЬД 
НЭМЭЛТ ОРУУЛАХ ТУХАЙ

	1 дүгээр зүйл.Байгаль орчныг хамгаалах тухай хуулийн 49 дүгээр зүйлд доор дурдсан агуулгатай 9 дэх хэсэг нэмсүгэй:

	“9.Аймаг, нийслэлийн Засаг даргын саналыг үндэслэн байгаль орчны асуудал эрхэлсэн төрийн захиргааны төв байгууллага хөгжлийн бодлого, төлөвлөлтийн баримт бичигт тусгасан төсөл, арга хэмжээ болон аймаг, нийслэлээс хэрэгжүүлж байгаа Гамшгаас хамгаалах тухай хуулийн 4.1.7, 4.1.8-д заасан үйл ажиллагааг энэ зүйлийн 1-д заасан нөхөн төлбөрөөс чөлөөлнө.” 

2 дугаар зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.



Гарын үсэг


ТАНИЛЦУУЛГА

Байгаль орчныг хамгаалах тухай хуульд нэмэлт оруулах тухай хуулийн төсөл

	Байгаль орчныг хамгаалах тухай хуулийн 49 дүгээр зүйлд зааснаар иргэн, аж ахуйн нэгж, байгууллага нь байгаль орчин болон байгалийн нөөцөд хохирол учруулсан бол нөхөн төлбөр төлөх бөгөөд нөхөн төлбөрийг Засгийн газрын тусгай сангийн тухай хуульд заасан Байгаль орчин, уур амьсгалын санд оруулах зохицуулалт үйлчилж байна. 

Улс, орон нутгийн болон гадаадын зээл, тусламжаар хэрэгжүүлж байгаа бүтээн байгуулалтын  төсөл,  хөтөлбөр, түүнчлэн гамшгаас хамгаалах, гамшгийн эрсдэлийг бууруулах үйл ажиллагааг хэрэгжүүлэх тохиолдолд хуулийн дээрх зохицуулалт нэгэн адил үйлчилж, төсөл, арга хэмжээ, үйл ажиллагааны нөлөөлөлд өртөж байгаа  байгалийн нөөцийн экологи-эдийн засгийн үнэлгээг хийх, байгалийн нөөцөд учруулсан хохирлыг нөхөн төлөх асуудал үүсдэг. Үүнээс үүдэн урт болон дунд хугацааны  хөгжлийн  бодлогын баримт бичиг, бүс нутаг, салбарын хөгжлийн төлөвлөгөө, хөрөнгө оруулалтын бодлогод туссан зорилго, зорилт, арга хэмжээг хэрэгжүүлэх ажил удааширч, гамшгаас хамгаалах, гамшгийн эрсдэлийг бууруулах үйл ажиллагааг шуурхай зохион байгуулах боломжгүй болж байна.

	Тухайлбал, Монгол Улсын Засгийн газрын 2023 оны 03 дугаар сарын 22-ны өдрийн хуралдааны 13 дугаар тэмдэглэлээр өгсөн үүргийн дагуу “Сэлбэ сэргэлт төсөл”-ийг төр, хувийн хэвшлийн түншлэлийн хүрээнд хэрэгжүүлэх бэлтгэл ажлыг хангах арга хэмжээний хүрээнд уг төслийн талбай дахь ойн экологи-эдийн засгийн үнэлгээг холбогдох мэргэжлийн байгууллагаар хийлгэхэд 970,167,847 төгрөг болсон. Төслийг хэрэгжүүлэхийн тулд уг төлбөрийг Байгаль орчин, уур амьсгалын санд урьдчилан төвлөрүүлэх шаардлага үүсэж байсан.

Мөн  уур амьсгалын өөрчлөлтийн нөлөөгөөр ус, цаг агаарын гэнэтийн аюулт үзэгдлийн давтамж, эрчим нэмэгдэж, Нийслэл Улаанбаатар хотод 2023 оны 07 дугаар сард 3 өдрийн турш үргэлжилсэн их хэмжээний борооны улмаас нийслэлийн 51 хорооны 11,577 өрхийн 32,995 хүн ам, 18 байршилд гудамж, зам, нүхэн гарц, 311 барилга байгууламж үерт өртсөн, 114 айлын хашаа, гэр, 121 аж ахуйн нэгж, байгууллага, 111 тээврийн хэрэгсэл, 52,965 хэрэглэгч цахилгаангүй болж, иргэдийн амь нас, эрүүл мэнд, эд хөрөнгө, инженерийн байгууламжид эрсдэл үүссэн. Цаашид энэ төрлийн гамшгийн эрсдэлийг бууруулах, хор уршиг, үр дагавраас урьдчилан сэргийлэх зорилгоор үерийн далан болон голын голдиролд ургасан мод, бут, сөөгийг зөөж шилжүүлэх, цэвэрлэх шаардлага байгаа хэдий ч хуулиар экологи эдийн засгийн үнэлгээ хийлгэж, байгалийн нөөцөд учруулсан хохирлын нөхөн төлбөрийг төлөх шаардлагатай байдаг. Гэвч энэ төрлийн зардлыг санхүүжүүлэх хөрөнгийн эх үүсвэр улс, орон нутгийн төсөвт байдаггүй. 

Иймд аймаг, нийслэлийн Засаг даргын саналыг үндэслэн байгаль орчны асуудал эрхэлсэн төрийн захиргааны төв байгууллага хөгжлийн бодлого, төлөвлөлтийн баримт бичигт тусгасан төсөл, арга хэмжээ болон аймаг, нийслэлээс хэрэгжүүлж байгаа Гамшгаас хамгаалах тухай хуульд заасан гамшгийн эрсдэлийг бууруулах, хор уршиг, үр дагавраас урьдчилан сэргийлэх үйл ажиллагааг байгаль орчин болон байгалийн нөөцөд учруулсан хохирлын нөхөн төлбөрөөс чөлөөлөх зохицуулалтыг төсөлд тусгасан. 

	Ингэснээр улс, орны хөгжлийн бодлогод туссан улс, орон нутгийн төсвийн хөрөнгөөр хэрэгжих төсөл, арга хэмжээ болон гамшгаас хамгаалах, гамшгийн эрсдэлийг бууруулах арга хэмжээний экологи-эдийн засгийн үнэлгээ хийлгэх зардал, байгаль орчин, түүний нөөцөд учрлуулсан хохирлын нөхөн төлбөрт төлөх төлбөрийн хэмжээгээр тус тус төсөв хэмнэгдэж, эдгээр төсөл, арга хэмжээ, үйл ажиллагааг төсөвт хүндрэлгүй, цаг алдалгүй хэрэгжүүлэхэд шаардлагатай эрх зүйн орчин бүрдэнэ гэж үзэж байна. 

ГАЗРЫН ТУХАЙ ХУУЛЬД 
ӨӨРЧЛӨЛТ ОРУУЛАХ ТУХАЙ
[bookmark: _Hlk148978155]
1 дүгээр зүйл.Газрын тухай хуулийн 12 дугаар зүйлийн 12.1, 12.3 дахь хэсгийг доор дурдсанаар өөрчлөн найруулсугай:

“12.1.Хот, тосгон, бусад суурины газарт хот, тосгон, бусад суурины барилга байгууламж, үйлдвэр, уурхайн дэвсгэр газар, инженерийн дэд бүтэц, гамшиг, ослоос урьдчилан сэргийлэх энгийн болон инженерийн хийц, бүтээц бүхий байгууламжийн газар, нийтийн эдэлбэрийн газар болон цаашид тэлж хөгжих нөөц газар хамаарна. 

12.3.Нийслэл хот, хот, тосгон, бусад суурин газар нь эдэлбэр газартай байх ба хуульд өөрөөр заагаагүй бол түүний хэмжээ, байршил, заагийг аймаг, нийслэлийн иргэдийн Төлөөлөгчдийн Хурал тогтооно. Нийслэл хот, хот, тосгон, бусад суурины газар нь бүсчлэлтэй байна.”

2 дугаар зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.



Гарын үсэг







ТАНИЛЦУУЛГА

Газрын тухай хуульд өөрчлөлт оруулах тухай хуулийн төсөл

	Газрын тухай хуулиар Монгол Улсын газрын нэгдмэл сангийн ангилал нь хөдөө аж ахуйн газар, хот, тосгон, бусад суурины газар, зам, шугам сүлжээний газар, ойн сан бүхий газар, усны сан бүхий газар, тусгай хэрэгцээний газраас бүрддэг бөгөөд Газрын тухай хуульд нэмэлт, өөрчлөлт оруулах тухай 2023 оны 12 дугаар сарын 7-ны өдрийн хуулиар хот, тосгон бусад суурины газрын ангилалд нийслэл хотын эдэлбэр газрыг хамааруулж эдэлбэр газрын хэмжээ, заагийг аймаг, нийслэлийн иргэдийн Төлөөлөгчдийн Хурлаар баталж, тогтоохоор заасан. 

	Газрын тухай хуулийн 10 дугаар зүйлийн 10.1-т заасан Монгол Улсын газрын нэгдмэл сангийн үндсэн ангилалд нийцүүлэн Газрын тухай хуулийн 12 дугаар зүйлд заасан нэршлийг нь уялдуулан нийслэл хотын эдэлбэр газрыг тухайлан заасныг хот, тосгон, бусад суурины газрын ангиллаас хасах зохицуулалтыг хуулийн төсөлд тусгав.

ЗӨРЧЛИЙН ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ

	1 дүгээр зүйл.Зөрчлийн тухай хуулийн 5.1 дүгээр зүйлийн 1 дэх хэсгийн “арван” гэснийг “хорин” гэж, 6.1 дүгээр зүйлийн 1.7 дахь заалтын “гурван зуун” гэснийг “таван зуун” гэж, мөн заалтын “гурван мянган” гэснийг “таван мянган” гэж, мөн зүйлийн 13 дахь хэсгийн “тавин” гэснийг “таван зуун” гэж, мөн хэсгийн “таван зуун” гэснийг “таван мянган” гэж, 7.15 дугаар зүйлийн 8 дахь хэсгийн “хүнийг нэг зуун нэгжтэй тэнцэх хэмжээний төгрөгөөр, хуулийн этгээдийг нэг мянган нэгжтэй тэнцэх” гэснийг “хүнийг хоёр зуун нэгжтэй тэнцэх хэмжээний төгрөгөөр, хуулийн этгээдийг хоёр мянган нэгжтэй тэнцэх” гэж тус тус өөрчилсүгэй.

2 дугаар зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.



Гарын үсэг


ТАНИЛЦУУЛГА

Зөрчлийн тухай хуульд өөрчлөлт оруулах тухай

Иргэн, аж ахуйн нэгж, байгууллагад нийслэлийн ногоон хөгжлийг дэмжих сангаас урамшуулал олгохоор төлөвлөсөн тул нийтийн ёс суртахуун, хүн амын эрүүл мэнд, эрүүл ахуйг сахин хамгаалах үүргийн биелэлтийг хангуулах зорилгоор хог хаягдалтай холбоотой зарим хууль зөрчсөн үйлдэлд оногдуулах торгох шийтгэлийн хэмжээг нэмэгдүүлэхээр хуулийн төсөл боловсрууллаа.

Хуулийн төсөлд аюултай хог хаягдлыг түр хадгалах, цуглуулах, тээвэрлэх, дахин боловсруулах, устгах, бүртгэх, тайлагнах журам зөрчсөн хүнд оногдуулах торгуулийн хэмжээг гурван зуун нэгжээс таван зуун нэгж болгож, хуулийн этгээдэд оногдуулах торгуулийн хэмжээг гурван мянган нэгжээс таван мянган нэгж болгох,  хуульд заасны дагуу тогтоосон хуваариар хог хаягдлыг цуглуулж, тээвэрлэн хог хаягдал сэргээн ашиглах, дахин боловсруулах, устгах, булшлах үйл ажиллагаа эрхлэх эрх бүхий байгууллагад хүлээлгэж өгөөгүй хүнд оногдуулах торгуулийн хэмжээг тавин нэгжээс таван зуун нэгж, хуулийн этгээдэд таван зуун нэгжээс таван мянган нэгж болгох өөрчлөлтийг тус тус тусгасан болно. 

Зөрчлийн тухай хууль хүчин төгөлдөр үйлчлэх хугацаанд цагдаагийн байгууллагад бүртгэгдсэн зөрчлийг Зөрчлийн тухай хуулийн зүйл, хэсэг, заалтаар нь үзвэл 93.0 хувь нь Замын хөдөлгөөний аюулгүй байдлын тухай хууль зөрчих /14.7/, 3.5 хувь нь Олон нийтийн газарт зүй бусаар биеэ авч явах /5.1/, 0.2 хувь нь Худалдаа, үйлдвэрлэл, үйлчилгээ, үйл ажиллагааны журам зөрчих /10.4/, 0.4 хувь нь  Гэр бүлийн хүчирхийлэлтэй тэмцэх тухай хууль зөрчих /5.4/, 14.715 буюу 4.4 хувь нь Танхайрах /5.2/, 0.03 хувь нь Тамхины хяналтын тухай хууль зөрчих /6.3/, 280.907 буюу 3.8 хувь нь бусад төрлийн зөрчил эзэлж байна[footnoteRef:1]. Ийнхүү олон нийтийн газар олон нийтийн газарт зүй бусаар биеэ авч явах зөрчлийн хэрэг  хамгийн өндөр тоотой бүртгэгддэг 2 зөрчилд багтдаг бөгөөд 2022 онд олон нийтийн газарт зүй бусаар биеэ авч явах зөрчлийн хэрэг 17014  бүртгэгдсэн үзүүлэлттэй байна[footnoteRef:2].  [1:  Зөрчлийн тухай хуулийн шинэчилсэн найруулгын төслийн танилцуулга 2022 он]  [2:  Монгол Улс дахь гэмт хэргийн цагаан ном 2022 он] 


Иймд олон нийтийн газар, авто зам, орон сууцны орчны газар, гудамж, талбайд бие зассан, эсхүл нус, цэр, тамхины иш, хог хаясан бол хүнийг арван нэгжтэй тэнцэх хэмжээний төгрөгөөр торгох шийтгэлийн хорин нэгжтэй тэнцэх хэмжээний төгрөгөөр торгох өөрчлөлтийн мөн тусгасан.

Түүнчлэн, усны сан бүхий газарт хог хаягдал хаясан, эсхүл тээврийн хэрэгсэл, бохир зүйл угаасан зөрчил мөн нийтлэг үйлдэгддэг бөгөөд тус зөрчил үйлдсэн хүн, хуулийн этгээдэд оногдуулах торгох шийтгэлийн хэмжээг нэмэгдүүлэн тусгалаа.

2024 оны ... дугаар 							       Улаанбаатар хот
сарын ...-ны өдөр                         
                                                                             
МОНГОЛ УЛСЫН ЗАСАГ ЗАХИРГАА, НУТАГ ДЭВСГЭРИЙН 
НЭГЖ, ТҮҮНИЙ УДИРДЛАГЫН ТУХАЙ ХУУЛЬД 
НЭМЭЛТ, ӨӨРЧЛӨЛТ ОРУУЛАХ ТУХАЙ

1 дүгээр зүйл.Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд доор дурдсан агуулгатай дараах хэсэг, заалт нэмсүгэй:

		1/26 дугаар зүйлийн 26.1.6, 26.1.7, 26.1.8, 26.1.9, 26.1.10 дахь заалт:

“26.1.6.ногоон байгууламж, мод, бут, сөөгний ашиглалт, хамгаалалт;
26.1.7.нийтийн эзэмшлийн гудамж, тайлбай дахь хөшөө, дурсгал, сандал, хогийн сав, усан оргилуур, бичил тохижилт, спорт тоглоомын талбай, нийтийн бие засах газар, тамхины цэг, хашаа, хайс, гэрэлтүүлэг, гэрлэн чимэглэлийн засвар, арчлалт, цэвэрлэгээ;

26.1.8.нийтийн зорчигч тээврийн автобусны буудал, авто зогсоолын арчлалт, цэвэрлэгээ;

26.1.9.хог хаягдлын цэгийн хяналт, цэвэрлэгээ;
26.1.10.эзэнгүй нохой, муурны хяналт.”

2/60 дугаар зүйлийн 60.2 дахь хэсэг:

“60.2.Аймгийн Засаг дарга хуулиар олгосон эрхийн хүрээнд татварын хувь хэмжээ тогтоолгохоор аймгийн иргэдийн Төлөөлөгчдийн Хуралд санал гаргахдаа тухайн бүсэд багтаж байгаа бусад аймгийн засаг дарга, улсын зэрэглэлтэй хотын захирагчтай урьдчилан зөвшилцөж, санал авна.”

		3/68 дугаар зүйлийн 68.4, 68.5, 68.6 дахь заалт:

68.4.Энэ хуулийн дагуу засаг захиргаа, нутаг дэвсгэрийн нэгж, түүний удирдлагын чиг үүргийг шилжүүлэхдээ  нэгжийн чиг үүргийг хот, тосгонд, нэгж дэх өөрийн удирдлагын чиг үүргийг хотын зөвлөлд, төрийн удирдлагын чиг үүргийг хот, тосгоны захирагчид тус тус шилжүүлнэ.

68.5.Энэ хуулийн 68.1-д заасан шийдвэрт тухайн засаг захиргаа, нутаг дэвсгэрийн нэгжийн өмчийг бүхэлд нь, эсхүл түүний тодорхой хэсгийг хот, тосгонд шилжүүлэх асуудлыг хамт шийдвэрлэнэ.

68.6.Хотын зөвлөл, захирагч нь энэ хуулийн 68.4-т заасны дагуу шилжүүлсэн чиг үүргийг хэрэгжүүлэхэд шаардлагатай хууль тогтоомжоор засаг захиргаа, нутаг дэвсгэрийн нэгжийн удирдлагад олгосон бүрэн эрхийг хэрэгжүүлнэ.” 

2 дугаар зүйл.Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн 17 дугаар зүйлийн 17.1 дэх хэсгийг доор дурдсанаар өөрчлөн найруулсугай:

“17.1.Аймаг, сум, нийслэл, дүүрэг нь энэ хуульд заасан өөрийн чиг үүргийг хэрэгжүүлэх үйл ажиллагааг дэмжих зориулалт бүхий сантай байж болно. Уг сан нь орон нутгийн төсвийн бүрэлдэхүүн байна.”

3 дугаар зүйл.Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн 69 дүгээр зүйлийн 69.1 дэх хэсгийн “21, 22, 23 дугаар зүйлд заасан аймаг, сум, багийн” гэснийг “21, 22, 23, 25, 26 дугаар зүйлд заасан аймаг, сум, баг, дүүрэг, хорооны” гэж, мөн зүйлийн 69.2, 69.3 дахь хэсгийн “22, 23 дугаар зүйлд заасан сум, багийн” гэснийг “22, 23, 25, 26 дугаар зүйлд заасан сум, баг, дүүрэг, хорооны” гэж тус тус өөрчилсүгэй.

4 дүгээр зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.



Гарын үсэг


ТАНИЛЦУУЛГА

Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт, өөрчлөлт оруулах тухай хуулийн төсөл

	Монгол Улсын Үндсэн хуулийн Тавин долдугаар зүйлийн 2 дахь хэсэг, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн 68 дугаар зүйлд хот, тосгонд засаг захиргаа, нутаг дэвсгэрийн нэгж, түүний удирдлагын зарим чиг үүргийг шилжүүлэх асуудлыг Засгийн газрын өргөн мэдүүлснээр Улсын Их Хурал шийдвэрлэхээр заасан.

Хуулийн төслөөр засаг захиргаа, нутаг дэвсгэрийн нэгж, түүний удирдлагын чиг үүргийг шилжүүлэхдээ хот, тосгоны зохион байгуулалтын нэгжийг тодорхойлон чиг үүргийн шилжилтийг нарийвчлан тусгалаа. Тухайлбал, нэгжийн чиг үүргийг хот, тосгонд, нэгж дэх өөрийн удирдлагын чиг үүргийг хотын зөвлөлд, төрийн удирдлагын чиг үүргийг хот, тосгоны захирагчид тус тус шилжүүлнэ.

Ийнхүү хот, тосгоны зохион байгуулалтын нэгжид шилжүүлэх чиг үүргийг мөн тодорхойлон тусгав. 

Засаг захиргааны нэгж болох хорооны чиг үүргийг тусгасан Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн 68 дугаар зүйлд иргэдэд нийтийн аж ахуйн үйлчилгээг ойртуулах зорилгоор хорооны чиг үүрэгт дараах чиг үүргийг хариуцуулахаар тусгалаа. Үүнд:

· ногоон байгууламж, мод, бут, сөөгний ашиглалт, хамгаалалт;

· нийтийн эзэмшлийн гудамж, тайлбай дахь хөшөө, дурсгал, сандал, хогийн сав, усан ориглуур, хашаа, хайс, гэрэлтүүлгийн засвар, арчлалт, цэвэрлэгээ;

· нийтийн зорчигч тээврийн автобусны буудал, авто зогсоолын арчлалт, цэвэрлэгээ;

· хог хаягдлын цэгийн хяналт, цэвэрлэгээ;
· эзэнгүй нохой, муурны хяналт.

Мөн хуулийн төслөөр аймаг, сум, нийслэл, дүүрэгт хуульд заасан чиг үүргийг хэрэгжүүлэхэд дэмжлэг үзүүлэх сантай байх зохицуулалтад эдгээр сан нь төсвийн бус хөрөнгө байна гэснийг төсвийн бүрэлдэхүүн хэсэг байхаар заасан. 



--- o0o ---




Төсөл
МОНГОЛ УЛСЫН ХУУЛЬ

2024 оны ... дугаар 							          Улаанбаатар
сарын ... -ны өдөр									         хот                                                                  

МОНГОЛ УЛСЫН НИЙСЛЭЛ УЛААНБААТАР ХОТЫН ЭРХ ЗҮЙН
БАЙДЛЫН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ

	1 дүгээр зүйл.Монгол Улсын нийслэл Улаанбаатар хотын эрх зүйн байдлын тухай хуульд доор дурдсан агуулгатай дараах зүйл, хэсэг, заалт нэмсүгэй:
	
1/8 дугаар зүйлийн 8.3.16, 8.3.17 дахь заалт:

“8.3.16.ус, дулаан, цахилгаан хангах, түгээх, дамжуулах үйл ажиллагаа;

8.3.17.нийслэлийн нутаг дэвсгэр дэх тусгай хамгаалалттай газар нутгийн менежментийн хэрэгжилт, хамгаалалт”

2/ 171 дугаар зүйл:

“171  дугаар зүйл.Ногоон хөгжлийг дэмжих сан

	171.1.Нийслэл нь ногоон хөгжлийг дэмжих сантай байна. 

	171.2.Ногоон хөгжлийг дэмжих сангийн хөрөнгийг Үл хөдлөх эд хөрөнгийн албан татварын тухай хуулийн 6.2-т заасны дагуу нэмэгдүүлж ногдуулах албан татварын орлого, хуулиар хориглоогүй бусад орлогоос бүрдүүлнэ. 

171.3.Ногоон хөгжлийг дэмжих сангийн хөрөнгийг иргэн, аж ахуйн нэгж, байгууллагад олгосон ногоон оноог мөнгөн хэлбэрт шилжүүлэхэд зарцуулна.

171.4.Энэ хуулийн 171.1-д заасан сангийн хөрөнгийг бүрдүүлэх, захиран зарцуулах, хяналт тавих журмыг нийслэлийн иргэдийн Төлөөлөгчдийн Хурал батална.

171.5.Ногоон хөгжлийг дэмжих сангаас зээл олгох, өр, авлага үүсгэхийг хориглоно.”

3/22 дугаар зүйлийн 22.6 дахь хэсэг:

“22.6.Дүүргийн Засаг дарга нь хуульд заасан болон энэ хуулийн дагуу гэрээгээр шилжүүлж авсан чиг үүргээ хэрэгжүүлэх бүрэн эрхээ хорооны Засаг даргад шилжүүлж болно.”

	2 дугаар зүйл.Монгол Улсын нийслэл Улаанбаатар хотын эрх зүйн байдлын тухай хуулийн дараах зүйл, заалтыг доор дурдсанаар өөрчлөн найруулсугай:

1/8 дугаар зүйлийн 8.3.8 дахь заалт:

“8.3.8.нийслэлийн цахилгаан эрчим хүч, дулааны төвлөрсөн болон төвлөрсөн бус инженерийн хангамж;”

2/17 дугаар зүйл:

“17 дугаар зүйл.Дэд бүтцийн сан

17.1.Нийслэл хот нь доор дурдсан үйл ажиллагаанд зарцуулах дэд бүтцийн сантай байна:

17.1.1.инженерийн болон дэд бүтцийг хөгжүүлэх;
17.1.2.дулаан, цахилгаан, холбоо, цэвэр, бохир ус, үерийн хамгаалалтын барилга байгууламж зэрэг инженерийн шугам сүлжээний арчлалт, өргөтгөл шинэчлэлт, эх үүсвэрийн хүчин чадлыг нэмэгдүүлэх;

17.1.3.инженерийн дэд бүтцийн судалгаа шинжилгээний ажил хийх, холбогдох норм дүрэм, стандарт боловсруулах, нэвтрүүлэх, мэргэжилтэн бэлтгэх, мэргэшүүлэх.

17.2.Дэд бүтцийн сангийн хөрөнгө дараахь эх үүсвэрээс бүрдэнэ:

17.2.1.тухайн хотын төсвийн орлогын 1.5-аас доошгүй хувь;
17.2.2.дулаан, цахилгаан, цэвэр усаар хангах, түгээх, бохир ус татан зайлуулах байгууллагын тухайн жилийн дээрх үйл ажиллагааны орлогын 1.5-аас доошгүй хувь;

17.2.3.гадаадын зээл, тусламж, хандивын хөрөнгө;
17.2.4.ус бохирдуулсны төлбөрийн 50 хувь;
17.2.5.бусад.

17.3.Дэд бүтцийн санд хөрөнгө төвлөрүүлэх, захиран зарцуулах журмыг Засгийн газраас баталсан сан байгуулах, түүнийг бүрдүүлэх, захиран зарцуулах, хяналт тавих нийтлэг журамд нийцүүлэн нийслэлийн иргэдийн Төлөөлөгчдийн Хурал баталж, хэрэгжилтэд хяналт тавина.

17.4.Нийслэлийн иргэдийн Төлөөлөгчдийн Хурал энэ зүйлийн 17.3-т заасны дагуу баталсан журмыг Захиргааны ерөнхий хуульд заасны дагуу бүртгүүлнэ.

17.5.Дэд бүтцийн сангаас зээл олгох, өр, авлага үүсгэх, сангийн хөрөнгийг зориулалтын бус үйл ажиллагаанд зарцуулахыг хориглоно.

3/33 дугаар зүйл:

“33 дугаар зүйл.Нийслэл хотыг хөгжүүлэх үйл ажиллагааг дэмжих

33.1.Нийслэл хотын хөгжилд дараах чиглэлээр хувь нэмэр оруулсан иргэн, аж ахуйн нэгж, байгууллагыг ногоон оноогоор урамшуулна:

33.1.1.ахуйн хэрэгцээнд хэрэглэх зориулалттай нүхэн жорлон, бохир усны нүхийг холбогдох стандартад нийцүүлсэн;

33.1.2.гэр, байшинг дулаалж, дулааны алдагдлыг бууруулсан;
33.1.3.дулааны эх үүсвэрийг цахилгаан, сэргээгдэх эрчим хүч, хийн түлшинд шилжүүлсэн;

33.1.4.мод тарьж ургуулсан;
33.1.5.Хог хаягдлын тухай хуулийн 40.4-т заасан;
33.1.6.унадаг дугуй, нийтийн тээврийн хэрэгслээр зорчсон;
33.1.7.хаягдал усыг дахин ашиглах.

	33.2.Иргэн, аж ахуйн нэгж, байгууллага ногоон оноог музей, номын сан, гадаад хэлний сургалтын төв, спортын клуб, эрчим хүчний төлбөр зэрэг албан татвараас бусад үйлчилгээний төлбөр төлөхөд зарцуулж болно.

	33.3.Энэ хуулийн 33.1-д заасан ногоон оноог олгох шалгуур үзүүлэлт, хэмжээ, түүнийг мөнгөн хэлбэрт шилжүүлэх, санхүүжүүлэх, оноо зарцуулах журмыг нийслэлийн иргэдийн Төлөөлөгчдийн Хурал батална.”

		4/34 дүгээр зүйл:

	“34 дүгээр зүйл.Нийслэл хотын дагуул хот

“34.1.Нийслэл хотын дагуул хот /цаашид "дагуул хот" гэх/ нь нийслэл хоттой эдэлбэр газар, хүн ам, эдийн засаг, дэд бүтэц, тээвэр, логистикийн нэгдмэл тогтолцоог бүрдүүлж, газар зүйн байрлал болон нийслэл хотын тусгай чиг үүргийг гүйцэтгэхэд стратегийн ач холбогдолтой, хот бүрдүүлэгч дэд бүтэц бүхий төвлөрсөн суурин газар мөн.

34.2.Дагуул хотыг стратегийн ач холбогдол бүхий дараах нөхцөлийг харгалзан Засгийн газрын өргөн мэдүүлснээр Улсын Их Хурал байгуулна:

34.2.1.улс, нийслэл болон тухайн орон нутгийн эдийн засаг, нийгмийн хөгжилд үзүүлэх үр нөлөө;

34.2.2.аялал жуулчлал, соёлын үйлчилгээ, үйлдвэрлэлийн ач холбогдол;

34.2.3.үндэсний болон олон улсын тээвэр, логистик болох газар зүйн байрлал;

34.2.4.олон улсын харилцаа, худалдаа, үйлдвэрлэлийн сүлжээ болох дэд бүтэц;

34.2.5.хөдөлмөр эрхлэлт, ажлын байрыг нэмэгдүүлэх замаар нийслэл хотын төвлөрлийг сааруулахад үзүүлэх нөлөө;

34.2.6.шинжлэх ухаан, инновац, мэргэжлийн сургалт, үйлдвэрлэлийн төвийг төрөлжүүлэн хотхон хэлбэрээр хөгжүүлэх боломж.

34.3.Дагуул хотыг нийслэлийн болон бусад засаг захиргаа, нутаг дэвсгэрийн нэгжид, эсхүл засаг захиргааны нутаг дэвсгэрийн хэд хэдэн нэгжид дамнан байгуулж болно.

34.4.Дагуул хотын эдэлбэр газрыг улсын болон орон нутгийн зэрэглэлтэй хотын эдэлбэр газартай давхардуулан олгож үл болно.

34.5.Дагуул хотын Захирагчийн ажлын албаны төсвийг нийслэлийн төсөвт тусгайлан тусгаж батална.

34.6.Дагуул хоттой холбоотой энэ хуульд зааснаас бусад харилцааг Хот, тосгоны эрх зүйн байдлын тухай хуулиар зохицуулна.”

3 дугаар зүйл. Монгол Улсын нийслэл Улаанбаатар хотын эрх зүйн байдлын тухай хуулийн 8 дугаар зүйлийн 8.3.16 дахь заалтын дугаарыг “8.3.17” гэж, 22 дугаар зүйлийн 22.2 дахь хэсгийн “эсхүл дүүргийн Засаг даргад” гэснийг “эсхүл дүүргийн, эсхүл орон нутгийн зэрэглэлтэй хотын захирагчид” гэж, 24 дүгээр зүйлийн 24.3.1, 24.3.2, 24.3.3 дахь заалтын “хотын аж ахуйн” гэснийг “хотын аж ахуй, инженер хангамж, дэд бүтцийн эх үүсвэрийн” гэж тус тус өөрчилсүгэй.

4 дүгээр зүйл.Монгол Улсын нийслэл Улаанбаатар хотын эрх зүйн байдлын тухай хуулийн 35, 36, 37 дугаар зүйлийг тус тус хүчингүй болсонд тооцсугай.

5 дугаар зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.



Гарын үсэг


ТАНИЛЦУУЛГА

Монгол Улсын нийслэл Улаанбаатар хотын эрх зүйн байдлын тухай хуульд нэмэлт, өөрчлөлт оруулах тухай хуулийн төсөл

2021 онд шинэчлэн баталсан Монгол Улсын нийслэл Улаанбаатар хотын эрх зүйн байдлын тухай хуулийн 17 болон 33 дугаар зүйлд нийслэл нь Нийслэлийг хөгжүүлэх сантай байх, сангийн хөрөнгийн зарцуулалтын нэг төрөл нь ногоон хөгжлийг дэмжих чиглэл байх, ногоон байгууламжийг нэмэгдүүлэх, орчноо тохижуулах, замын түгжрэл, хог хаягдал, орчны бохирдлыг шийдвэрлэх зэргээр нийслэл хотын хөгжилд хувь нэмэр оруулсан иргэн, хуулийн этгээдийг шалгаруулж, урамшуулах, тэдгээртэй холбоотой журмыг Нийслэлийн иргэдийн Төлөөлөгчдийн Хурал батлах зэрэг зохицуулалт байна. 

	Гэвч өнөөдрийг хүртэл Нийслэлийг хөгжүүлэх сан байгуулагдаагүй, сангийн хөрөнгийг бүрдүүлэх, захиран зарцуулах журам, түүнчлэн нийслэл хотын хөгжилд хувь нэмэр оруулсан иргэн, хуулийн этгээдийг шалгаруулж, урамшуулах журам батлагдаагүй байна. Ийнхүү хуулийн хэрэгжилт хангалтгүй байгаа нь Төсвийн тухай хуульд зааснаар Орон нутгийн хөгжлийн сангаас өөр төрлийн санг нийслэлд байгуулах боломжгүй, санг бүрдүүлэх эх үүсвэрийг тодорхой заагаагүйтэй холбоотой байх тул хууль хоорондын уялдаа, холбоог хангах зайлшгүй шаардлагатай байна. 
	
	Мөн нийслэл Улаанбаатар хотын Захирагчийн ажлын албанд байгаа мэдээллээр нийслэлийн хэмжээнд нийт 1.39 сая тонн хог хаягдал үүсэж байгаагаас 1.2 сая тонныг төвлөрсөн цэгт цуглуулдаг, үүссэн хог хаягдлын 50-60 хувь нь дахин боловсруулах боломжтой байдаг боловч зөвхөн 11.4 хувийг буюу 160 мянган тонныг дахин боловсруулдаг. 

	Олон улсын дундаж үзүүлэлтээр хог хаягдлын 33 хувийг дахин боловсруулах, 54 хувийг сэргээн ашиглах замаар боловсруулж, 13 хувийг булшлах замаар устгадаг бол манай улсад 89 орчим хувийг булшлах замаар устгаж, дахин боловсруулалт 11 гаруй хувь, сэргээн ашиглалт байхгүй. Хог хаягдал сэргээн ашиглалт байхгүй, дахин боловсруулалт хангалтгүй байгаа нь ангилсан хог хаягдлыг тээвэрлэх тогтолцоо болон дахивар нөөцийн хадгалалт, цуглуулалт, боловсруулалтын нэгдсэн систем сул, хог хаягдлыг боловсруулах технологийн хоцрогдсон, зардал ихтэй, түүнээс улбаатай дахин боловсруулсан бүтээгдэхүүний өртөг өндөр байгаатай шууд холбоотой бөгөөд эдгээрийг эдийн засгийн хөшүүрэг, дэмжлэг, урамшууллаар шийдвэрлэх боломжтой байдаг.  

	Монгол Улсын Их Хурлаас 2017 онд баталсан Хог хаягдлын тухай хуульд хог хаягдлыг ангилах, цуглуулах, тээвэрлэх, хадгалах, дахин ашиглах, дахин боловсруулах, сэргээн ашиглах, устгах, булшлах, экспортлох үйл ажиллагаа эрхэлдэг болон байгаль орчинд ээлтэй, хаягдалгүй технологи нэвтрүүлсэн иргэн, байгууллага, аж ахуйн нэгжид эдийн засгийн урамшуулал олгох, холбогдох журмыг аймаг, нийслэлийн иргэдийн Төлөөлөгчдийн хурал батлахаар заасан боловч өнөөдрийг хүртэл мөн л хэрэгжээгүй байна.

	Иймд дээрх хэрэгцээ, шаардлагыг үндэслэн ногоон байгууламжийг нэмэгдүүлэх, орчноо тохижуулах, авто замын түгжрэл, хог хаягдал, орчны бохирдлыг шийдвэрлэхэд иргэд, аж ахуйн нэгж, байгууллагын оролцоог нэмэгдүүлэхэд чиглэсэн эко төлбөрийн эрх зүйн зохицуулалтыг бий болгох зорилгоор хуулийн төслийг боловсруулав. 

Хуулийн төсөлд Нийслэлийг хөгжүүлэх санг Ногоон хөгжлийг дэмжих сан, Дэд бүтцийн сан болгон өөрчилсөн.

Ногоон хөгжлийн уг санг Үл хөдлөх эд хөрөнгийн албан татварын тухай хуулийн 6.2-т заасны дагуу нэмэгдүүлж ногдуулах албан татварын орлогоос бүрдүүлэх, сангийн хөрөнгийг иргэн, аж ахуйн нэгж, байгууллагад олгосон ногоон оноог мөнгөн хэлбэрт шилжүүлэхэд зарцуулахаар заасан. 

Мөн нийслэл хотын хөгжилд хувь нэмэр оруулсан иргэн, хуулийн этгээдийг шалгаруулж, урамшуулах зохицуулалтыг өөрчилж, ахуйн хэрэгцээнд хэрэглэх зориулалттай нүхэн жорлон, бохир усны нүхийг стандартад нийцүүлсэн, гэр, байшинг дулаалж, дулааны алдагдлыг бууруулсан, дулааны эх үүсвэрийг цахилгаан, сэргээгдэх эрчим хүч, хийн түлшинд шилжүүлсэн, мод тарьж ургуулсан, нийтийн тээврийн хэрэгслээр зорчсон, цаас, лааз, шил, хуванцар зэрэг дахин боловсруулах боломжтой энгийн хог хаягдлыг ангилсан хог хаягдал худалдан авах цэгт хүлээлгэн өгсөн иргэн, аж ахуйн нэгж, байгууллагыг ногоон оноогоор урамшуулах, уг ногоон оноог музей, номын сан, гадаад хэлний сургалтын төв, спортын клуб, эрчим хүчний төлбөр зэрэг албан татвараас бусад үйлчилгээний төлбөр төлөхөд зарцуулж болох зохицуулалтыг тусгасан.

Сангийн хөрөнгийг бүрдүүлэх, захиран зарцуулах, хяналт тавих, ногоон оноог олгох шалгуур үзүүлэлт, хэмжээ, түүнийг мөнгөн хэлбэрт шилжүүлэх, санхүүжүүлэх журмыг нийслэлийн иргэдийн Төлөөлөгчдийн Хурал батлах эрхтэй байхаар заасан. 

Ингэснээр нийслэл Улаанбаатар хотын ногоон байгууламжийг нэмэгдүүлэх, орчноо тохижуулах, авто замын түгжрэл, хог хаягдал, орчны бохирдлыг шийдвэрлэхэд иргэд, аж ахуйн нэгж, байгууллагын оролцоо бодитойгоор нэмэгдэх, хог хаягдлыг эдийн засгийн эргэлтэд оруулахад чиглэсэн эко төлбөрийн эрх зүйн зохицуулалт бий болж, хог хаягдлыг сэргээн ашиглах, дахин боловсруулах үйл ажиллагаа эрчимжиж, хог хаягдлыг эдийн засгийн эргэлтэд оруулах нөхцөл бүрдэнэ. 

Мөн амьдралын ногоон хэв маяг, нөөцийн хэмнэлт зэрэг байгальд ээлтэй, хэмнэлттэй ногоон үзэл санаа, хандлага, дадал иргэдэд хэвших, хог хаягдалгүй хэрэглээг дэмжих тогтолцоо бүрдэх, цаашид Уур амьсгалын өөрчлөлтийн тухай Парисын хэлэлцээрийг хэрэгжүүлж, Монгол Улсын тодорхойлсон хувь нэмэр (NDC) баримт бичгийн хэрэгжилтийг хангаж Монгол Улсын урт дунд, хугацааны хөгжлийн зорилтын биелэлт хангагдах зэрэг эерэг нөлөөлөл гарна гэж үзэж байна. 

ТӨРИЙН БОЛОН ОРОН НУТГИЙН ӨМЧИЙН ТУХАЙ
ХУУЛЬД НЭМЭЛТ ОРУУЛАХ ТУХАЙ

1 дүгээр зүйл.Төрийн болон орон нутгийн өмчийн тухай хуулийн 2, 77 дугаар зүйлд доор дурдсан агуулгатай дараах хэсэг нэмсүгэй:

1/2 дугаар зүйлийн 3 дахь хэсэг:

“3.Хот, тосгоны эрх зүйн байдлын дагуу байгуулагдсан хот, тосгоны өмчийн харилцаанд энэ хуульд заасан орон нутгийн өмчийн зохицуулалт нэгэн адил үйлчилнэ.

2/77 дугаар зүйлийн 6 дахь хэсэг:

“6.Хот, тосгоны эрх зүйн байдлын тухай хуулийн дагуу байгуулагдсан хот, тосгоны хувьд хот, тосгоны өмчийн зүйлсийг оршин суугчдаа төлөөлөн өмчлөгч нь хотын зөвлөл, тосгоны Захирагч байна.”

2 дугаар зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.



Гарын үсэг


ТАНИЛЦУУЛГА

Төрийн болон орон нутгийн өмчийн тухай хуульд нэмэлт оруулах тухай хуулийн төсөл

Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн 68.1-д “Монгол Улсын Үндсэн хуулийн Тавин долдугаар зүйлийн 2 дахь хэсэгт заасны дагуу хот, тосгонд засаг захиргаа, нутаг дэвсгэрийн нэгж, түүний удирдлагын зарим чиг үүргийг шилжүүлэх асуудлыг шийдвэрлэхдээ орон нутгийн эдийн засгийн бүтэц, чадавх, хүн амын болон газар зүйн байршил, дэд бүтэц, тэдгээртэй холбогдох бусад нөхцөлийг харгалзан Засгийн газрын өргөн мэдүүлснээр Улсын Их Хурал шийдвэрлэнэ” гэж заасан бөгөөд үүний дагуу чиг үүргийг шилжүүлэхдээ тухайн засаг захиргаа, нутаг дэвсгэрийн нэгжийн өмчийг бүхэлд нь эсхүл түүний тодорхой хэсгийг хот, тосгонд шилжүүлэх асуудлыг хамт шийдвэрлэхээр тус хуулийн төсөлд нэмэлт оруулах тухай хуулийн төслийг боловсруулаад байна.

Үүнтэй уялдуулан Төрийн болон орон нутгийн өмчийн тухай хуулийн 2 дугаар зүйл буюу хуулийн үйлчлэх хүрээ хэсэгт Хот, тосгоны эрх зүйн байдлын дагуу байгуулагдсан хотын хувьд тухайн засаг захиргаа, нутаг дэвсгэрийн нэгжээс шилжүүлсэн өмчийн харилцаанд тус хуульд заасан орон нутгийн өмчийн зохицуулалт нэгэн адил үйлчлэх, түүнчлэн, хотод шилжүүлсэн өмчийн зүйлсийг оршин суугчдаа төлөөлөн өмчлөгч нь хотын зөвлөл байх зохицуулалтыг Төрийн болон орон нутгийн өмчийн тухай хуулийн 2 болон 77 дугаар зүйлд тус тус нэмж оруулахаар холбогдох хуулийн төслийг боловсрууллаа.

ТӨРИЙН БОЛОН ОРОН НУТГИЙН ӨМЧИЙН ХӨРӨНГӨӨР
 БАРАА, АЖИЛ, ҮЙЛЧИЛГЭЭ ХУДАЛДАН АВАХ ТУХАЙ ХУУЛЬД 
ӨӨРЧЛӨЛТ ОРУУЛАХ ТУХАЙ

1 дүгээр зүйл.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн 10 дугаар зүйлийн 10.8 дахь хэсгийн “бараа, ажил, үйлчилгээг тухайн салбарын төрийн” гэснийг “болон нийслэл хотын хотын аж ахуй, инженер хангамжийн бараа, ажил, үйлчилгээг тухайн салбарын төрийн болон орон нутгийн” гэж өөрчилсүгэй.

2 дугаар зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.



Гарын үсэг


ТАНИЛЦУУЛГА

Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд өөрчлөлт оруулах тухай хуулийн төсөл

Нийслэлийн 9 дүүргийн хэмжээнд хог хаягдлын үйлчилгээний чиглэлээр мэргэшсэн нийт 33 аж ахуйн нэгж, байгууллага ажилладаг. Үүнээс төсөвт байгууллага 11, хувийн хэвшил 22 байгууллага ажиллаж байна. Хот нийтийн аж ахуйн салбар дундаа хог тээвэрлэлт, зам талбайн цэвэрлэгээний ажил нь тогтмол тасралтгүй хийгддэг хотын урсгал үндсэн гол ажил бөгөөд урсгал ажлыг тасалдуулах нь ажлын бүтээмж, чанар харилцан адилгүй, тогтворгүй болж, гудамж зам талбай бохирдож, халтиргаа гулгаа үүсэх зэрэг нөхцөл байдал төсөвт жилийн эхний улиралд буюу 1-3 дугаар сард үүсдэг.

Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нийслэл хотын хот тохижилт, авто зам, халаалт, цэвэр, бохир усны шугам, үерийн далан сувгийн засвар, арчилгаа, хог хаягдалтай холбоотой ажил, үйлчилгээ, нийслэл хотод шаардлагатай машин техник, тоног төхөөрөмж, бараа, материалыг санхүүгийн түрээс /лизинг/-ээр худалдан авах болон нийслэл хотын аж ахуйн үйл ажиллагааг обьект, талбайгаар нь ашиглалт засвар үйлчилгээг хариуцсан этгээд гэрээт хугацаанд нэмэлт шаардлагатай ажил үйлчилгээг нээлттэй тендер шалгаруулалтаас бусад аргаар худалдан авалтыг зохион байгуулахаар тусгалаа.

Ингэснээр нийслэлийн цахилгаан, дулаан, усаар тасрахгүй хэвийн байх, үер ус, бохирдол, хог хаягдал, ногоон байгууламж зэрэг хотын аж ахуйн үйлажиллагааг хэвийн үргэлжлүүлэх тусгай чиг үүргийн байгууллагууд гамшгийн эрсдэлээс урьдчилан сэргийлэх хотын аж ахуйн үйл ажиллагаа хэвийн тасралтгүй үргэлжлэх, иргэдийн эрүүл аюулгүй орчинд амьдрах амьдралын чанар нэмэгдэнэ.

ХОГ ХАЯГДЛЫН ТУХАЙ ХУУЛЬД НЭМЭЛТ, ӨӨРЧЛӨЛТ
ОРУУЛАХ ТУХАЙ

1 дүгээр зүйл.Хог хаягдлын тухай хуульд доор дурдсан агуулга бүхий дараах хэсэг нэмсүгэй:

1/29 дүгээр зүйлийн 29.2, 29.3 дахь хэсэг:

“29.2.Сум, дүүргийн Засаг дарга, орон нутгийн зэрэглэлтэй хотын Захирагч хог хаягдлын хураамжийг хураах эрх бүхий албан тушаалтныг томилон ажиллуулна.” 

29.3.Энэ хуулийн 29.2-т заасан этгээд нь тухайн сарын хог хаягдлын хураамжийн орлогыг дараа сарын 10-ны өдрийн дотор орон нутгийн төсөвт төлж, хураамжийн жилийн тайланг дараа оны 02 дугаар сарын 10-ны өдрийн дотор харьяалах татварын албанд хүргүүлнэ.”

2/40 дүгээр зүйлийн 40.9, 40.10 дахь хэсэг:

“40.9.Энэ хуулийн 40.4-т заасан урамшуулал нь мөнгөн, эсхүл ногоон онооны хэлбэртэй байх бөгөөд орон нутгийн төсвөөс санхүүжүүлнэ. 

40.10.Иргэн, аж ахуйн нэгж байгууллага нь эдийн засгийн урамшууллыг төрөөс авах үйлчилгээний төлбөрт зарцуулж болно.”

2 дугаар зүйл.Хог хаягдлын тухай хуулийн 9 дүгээр зүйлийн 9.1 дэх хэсгийн “Хурал” гэсний дараа “, улсын зэрэглэлтэй хотын Зөвлөл” гэж, 9.2 дахь хэсгийн “Хурал” гэсний дараа “, oрон нутгийн зэрэглэлтэй хотын Зөвлөл” гэж, 9.3 дахь хэсгийн “дарга” гэсний дараа “, улсын зэрэглэлтэй хотын Захирагч” гэж, 9.4 дэх хэсгийн “дарга” гэсний дараа “, орон нутгийн зэрэглэлтэй хотын Захирагч” гэж, 9.5 дахь хэсгийн “дарга” гэсний дараа “, тосгоны Захирагч” гэж, 10 дугаар зүйлийн 10.2.15 заалтын “дарга” гэсний дараа “, хотын Захирагч” гэж, 11 дүгээр зүйлийн 11.1 дэх хэсгийн “дүүрэг” гэсний дараа “, улсын болон орон нутгийн зэрэглэлтэй хот” гэж, 13 дугаар зүйлийн 13.1 дэх хэсгийн “дарга” гэсний дараа “, хот, тосгоны Захирагч” гэж, 16 дугаар зүйлийн 16.7 дахь хэсгийн “Хурал” гэсний дараа “, улсын болон орон нутгийн зэрэглэлтэй хотын Зөвлөл” гэж, 41 дүгээр зүйлийн 41.13 дахь хэсгийн “дарга” гэсний дараа “, орон нутгийн зэрэглэлтэй хотын Захирагч” гэж, 42 дугаар зүйлийн 42.3 дахь хэсгийн “дарга” гэсний дараа “, хотын Захирагч” гэж, 42.4 дэх хэсгийн “дарга” гэсний дараа “, орон нутгийн зэрэглэлтэй хот, тосгоны Захирагч” гэж тус тус нэмсүгэй.

3 дугаар зүйл.Хог хаягдлын тухай хуулийн дараах хэсэг, заалтыг доор дурдсанаар өөрчлөн найруулсугай:

1/9 дүгээр зүйлийн 9.1.5, 9.3.13 дахь заалт:

		“9.1.5.энэ хуулийн 40.4, 40.9, 40.10-т заасан урамшууллыг олгох шалгуур үзүүлэлт, урамшууллын хэмжээ, түүнийг олгох, санхүүжүүлэх, зарцуулах журмыг батлах.

9.3.13.энэ хуулийн 411 дүгээр зүйлд заасан төсөл хэрэгжүүлэх;”

2/11 дүгээр зүйлийн 11.4 дэх хэсэг:

“11.4.Сум, дүүрэг, орон нутгийн зэрэглэлтэй хот нь энгийн хог хаягдлын мэдээг аймаг, нийслэл, улсын зэрэглэлтэй хотод, аймаг, нийслэл, улсын зэрэглэлтэй хот нь хог хаягдлын нэгдсэн мэдээг байгаль орчны асуудал эрхэлсэн төрийн захиргааны төв байгууллагад хуулиар тогтоосон хугацаанд хүргүүлнэ.”

3/40 дүгээр зүйлийн 40.4 дэх хэсэг:
	
“40.4.Энэ хуулийн 40.5-д заасан үйлдвэрлэгч болон импортлогчоос бусад дараах иргэн, аж ахуйн нэгж, байгууллагад эдийн засгийн урамшуулал олгоно:

40.4.1.хог хаягдлыг ангилах, цуглуулах, тээвэрлэх, хадгалах, дахин ашиглах, дахин боловсруулах, сэргээн ашиглах, устгах, булшлах, экспортлох үйл ажиллагаа эрхлэгч;

40.4.2.байгаль орчинд ээлтэй, хаягдалгүй технологи нэвтрүүлсэн;
40.4.3.цаас, лааз, шил, хуванцар зэрэг дахин боловсруулах боломжтой энгийн хог хаягдлыг ангилсан хог хаягдал худалдан авах цэгт хүлээлгэн өгсөн.”

4 дүгээр зүйл.Хог хаягдлын тухай хуулийн 9 дүгээр зүйлийн гарчгийн “Засаг даргын” гэснийг “Засаг дарга, хотын Зөвлөл, хотын Захирагчийн” гэж, 11 дүгээр зүйлийн 11.3 дахь хэсгийн “дүүрэгт” гэснийг “дүүрэг, орон нутгийн зэрэглэлтэй хотод” гэж, “нийслэлд” гэснийг “нийслэл, улсын зэрэглэлтэй хотод” гэж, 14 дүгээр зүйлийн 14.2 дахь хэсгийн “Засаг даргатай” гэснийг “Засаг дарга, орон нутгийн зэрэглэлтэй хотын Захирагчтай” гэж, 14.4 дэх хэсгийн “Засаг даргаар” гэснийг “Засаг дарга, орон нутгийн зэрэглэлтэй хотын Захирагчаар” гэж, 23 дугаар зүйлийн 23.2 дахь хэсгийн “нийслэлийн” гэснийг “нийслэл, улсын зэрэглэлтэй хотын” гэж, 26 дугаар зүйлийн 26.1.7 дахь заалтын “нийслэлийн” гэснийг “нийслэл, улсын зэрэглэлтэй хотын” гэж, 31 дүгээр зүйлийн 31.3, 31.6 дахь хэсэг, 32 дугаар зүйлийн 32.4 дэх хэсгийн “даргад” гэснийг “дарга, улсын зэрэглэлтэй хотын Захирагчид” гэж, 41 дүгээр зүйлийн 41.8 дахь хэсгийн “дүүргийн” гэснийг “дүүрэг, орон нутгийн зэрэглэлтэй хотын” гэж, 41.12 дахь хэсгийн “дүүргийн” гэснийг “дүүрэг, улсын болон орон нутгийн зэрэглэлтэй хотын” гэж, 41.14 дэх хэсгийн “нийслэлийн” гэснийг “нийслэл, улсын зэрэглэлтэй хотын” гэж, “дүүрэгт” гэснийг “дүүрэг, орон нутгийн зэрэглэлтэй хотод” гэж, 41.16 дахь хэсгийн “нийслэлд” гэснийг “нийслэл, улсын зэрэглэлтэй хотод” гэж тус тус өөрчилсүгэй.

5 дугаар зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

Гарын үсэг

ТАНИЛЦУУЛГА

Хог хаягдлын тухай хуульд нэмэлт, өөрчлөлт оруулах тухай хуулийн төсөл
	
Хог хаягдлын тухай хуулийн 40 дүгээр зүйлд хог хаягдлыг ангилах, цуглуулах, тээвэрлэх, хадгалах, дахин ашиглах, дахин боловсруулах, сэргээн ашиглах, устгах, булшлах, экспортлох үйл ажиллагаа эрхэлдэг болон байгаль орчинд ээлтэй, хаягдалгүй технологи нэвтрүүлсэн иргэн, байгууллага, аж ахуйн нэгжид эдийн засгийн урамшуулал олгохоор зохицуулсан. Мөн хуулийн 9 дүгээр зүйлд  иргэн, байгууллага, аж ахуйн нэгжид эдийн засгийн урамшуулал олгох журмыг аймаг, Нийслэлийн иргэдийн Төлөөлөгчдийн хурал батлах зохицуулалттай. 

Хог хаягдлын тухай хуулийн шинэчилсэн найруулга 2017 онд батлагдсан боловч өнөөдрийг хүртэл хэрэгжээгүй буюу аль нэг аймаг, түүнчлэн Нийслэлийн иргэдийн Төлөөлөгчдийн Хурлаас хуульд зааснаар журам баталж мөрдүүлээгүй байдаг. 

Иймд Хог хаягдлын тухай хуулийн 40 дүгээр зүйлд иргэн, аж ахуйн нэгж, байгууллагад олгох эдийн засгийн урамшууллыг мөнгөн болон ногоон онооны хэлбэртэй байх, урамшууллыг цаас, лааз, шил, хуванцар зэрэг дахин боловсруулах боломжтой энгийн хог хаягдлыг зориулалтын цэгт хүлээлгэн өгсөн этгээдэд олгох, урамшууллыг төрөөс авах үйлчилгээний төлбөрт зарцуулж болох, түүнтэй холбогдон гарах зардлыг орон нутгийн төсвөөс санхүүжүүлэх нэмэлт зохицуулалт тусгасан. 

Мөн эдийн засгийн урамшууллыг олгох шалгуур үзүүлэлт, урамшууллын хэмжээ, түүнийг олгох, санхүүжүүлэх, төрөөс авах үйлчилгээнд зарцуулах журмыг аймаг, нийслэлийн иргэдийн Төлөөлөгчдийн Хурал батлах, аймаг нийслэлийн Засаг дарга Хог хаягдлын тухай хуулийн 411 дүгээр зүйлд зааснаар хог хаягдлын менежментийг хэрэгжүүлэх хүрээнд хог хаягдлыг цэвэрлэх, цуглуулах, тээвэрлэх, төрөлжүүлэн ангилах, дахин боловсруулах, сэргээн ашиглах, устгах, булшлах үйл ажиллагаанд төр, хувийн хэвшлийн түншлэлээр төсөл хэрэгжүүлж болох өөрчлөлтийг заасан. 

Харин дээрх урамшууллыг үүсэх хог хаягдлыг эргүүлэн цуглуулах, дахин ашиглах, дахин боловсруулах, экспортлох үүрэгтэй үйлдвэрлэгч болон импортлогчид олгохгүй байх хязгаарлалтыг тусгасан болно. Түүнчлэн, Хот, тосгоны эрх зүйн байдлын тухай хуулийн шинэчилсэн найруулгын төсөлтэй уялдуулан  Сум, дүүргийн Засаг дарга, орон нутгийн зэрэглэлтэй хотын Захирагч хог хаягдлын хураамжийг хураах эрх бүхий албан тушаалтныг томилон ажиллуулах, сум, дүүрэг, орон нутгийн зэрэглэлтэй хот нь энгийн хог хаягдлын мэдээг аймаг, нийслэл, улсын зэрэглэлтэй хотод, аймаг, нийслэл, улсын зэрэглэлтэй хот нь хог хаягдлын нэгдсэн мэдээг байгаль орчны асуудал эрхэлсэн төрийн захиргааны төв байгууллагад хуулиар тогтоосон хугацаанд хүргүүлэх зэрэг зохицуулалтыг тусгасан болно. 

Эдгээр зохицуулалтын хүрээнд хог хаягдлыг эдийн засгийн эргэлтэд оруулахад чиглэсэн эко төлбөрийн эрх зүйн зохицуулалт бий болж, хог хаягдлыг сэргээн ашиглах, дахин боловсруулах үйл ажиллагаа эрчимжиж, хог хаягдлыг эдийн засгийн эргэлтэд оруулах нөхцөл бүрдэнэ. 

---o0o---

Төсөл
МОНГОЛ УЛСЫН ХУУЛЬ

2024 оны ... дугаар 							          Улаанбаатар
сарын ... -ны өдөр									         хот                                                                  

ХҮНСНИЙ ТУХАЙ ХУУЛЬД НЭМЭЛТ ОРУУЛАХ ТУХАЙ

	1 дүгээр зүйл.Хүнсний тухай хуулийн 10 дугаар зүйлд доор дурдсан агуулгатай 10.1.8, 10.1.9 дэх заалт нэмсүгэй:

		“10.1.8.нийтийн хоолны үйлдвэрлэл, үйлчилгээ эрхлэх тохиолдолд Хог хаягдлын тухай хуулийн 10.2.17-д  зааснаар үйл ажиллагаанаас үүсэх хог хаягдлыг түүнийг дахин боловсруулах, сэргээн ашиглах эрх бүхий байгууллагад шилжүүлэх гэрээ байгуулсан байх;

10.1.9.үйл ажиллагаанаас үүсэх хог хаягдлын менежментийн төлөвлөгөөтэй байх.”

2 дугаар зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.



Гарын үсэг


ТАНИЛЦУУЛГА

Хүнсний тухай хуульд нэмэлт оруулах тухай хуулийн төсөл

Хог хаягдлын тухай хуулийн 10 дугаар зүйлд үйл ажиллагаанаас үүсэх хог хаягдлыг ангилан ялгах, хог хаягдал цуглуулах, тээвэрлэх, дахин боловсруулах, сэргээн ашиглах, шатаах, устгах эрх бүхий байгууллагад шилжүүлэх, эдгээр үйл ажиллагаатай холбоотой гэрээ байгуулах, гэрээний хэрэгжилтэд хяналт тавих, байгууллагын дотоод болон гадна орчны цэвэрлэгээг хариуцах үүрэг бүхий нэгж, эсхүл ажилтантай байх, хүний эрүүл мэнд, байгаль орчинд хог хаягдлаас үзүүлэх нөлөөллийг бууруулах шаардлагатай арга хэмжээг авах, аюулгүй ажиллагааг хангах үүргийг тус тус иргэн, аж ахуйн нэгж, байгууллагад хүлээлгэсэн байдаг. 

Нийслэл Улаанбаатар хотын хэмжээнд хог хягдал ихээр үүсгэх боловч эх үүсвэр дээр ангилан ялгалт хийгдэхгүй, үүссэн хог хаягдлын 50-60 хувь нь дахин боловсруулах боломжтой байдаг боловч нийт хог хаягдлын  89 орчим хувийг булшлах замаар устгаж, дахин боловсруулалт 11 гаруй хувь, сэргээн ашиглалт байхгүй байгаа нь хуульд заасан дээрх үүргийн хэрэгжилт хангалтгүй байгаатай холбоотой юм. 

Иймд аж ахуйн нэгж, байгууллагын хариуцлагыг нэмэгдүүлэх зорилгоор Хүнсний тухай хуулийн 10 дугаар зүйлд заасан хүнсний чиглэлийн үйл ажиллагаа эрхлэхэд тавигдах нийтлэг шаардлагад нийтийн хоолны үйлдвэрлэл, үйлчилгээ эрхлэх тохиолдолд Хог хаягдлын тухай хуулийн 10.2.17-д  зааснаар үйл ажиллагаанаас үүсэх хог хаягдлыг түүнийг дахин боловсруулах, сэргээн ашиглах эрх бүхий байгууллагад шилжүүлэх гэрээ байгуулсан байх, хог хаягдлын менежментийн төлөвлөгөөтэй байх нэмэлт шаардлага тавих зохицуулалтын төсөлд тусгасан. 

Хуулийн төслийн дээрх зохицуулалтаар нийслэл Улаанбаатар хотод тулгамдсан хог хаягдлын менежментийн асуудлыг шийдвэрлэх хэрэгцээ шаардлагад нийцсэн бөгөөд Хог хаягдлын тухай болон Хүнсний тухай хууль харилцан уялдаатай хэрэгжих боломжийг бүрдүүлнэ.



---o0o---


Төсөл

МОНГОЛ УЛСЫН ХУУЛЬ

2024 оны ... дугаар 							         Улаанбаатар
сарын ...-ны өдөр                                                                                                 хот

МОНГОЛ УЛСЫН ШҮҮХИЙН ТУХАЙ ХУУЛЬД 
НЭМЭЛТ ОРУУЛАХ ТУХАЙ

1 дүгээр зүйл.Монгол Улсын шүүхийн тухай хуулийн 14 дүгээр зүйлд доор дурдсан агуулгатай 14.5 дахь хэсэг нэмсүгэй:

[bookmark: _GoBack]“14.5.Тухайн шатны шүүхийн байрлаж байсан засаг захиргаа, нутаг дэвсгэрийн нэгжийн чиг үүргийг улсын болон орон нутгийн зэрэглэлтэй хотод шилжүүлсэнтэй холбоотойгоор тухайн шатны шүүхийн нэрийг өөрчилж, тухайн хотод хуульд заасан чиг үүрэг, бүрэн эрхээ хэвээр хадгална.”

2 дугаар зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.



Гарын үсэг


ТАНИЛЦУУЛГА

Монгол Улсын шүүхийн тухай хуульд нэмэлт оруулах тухай хуулийн төсөл

Хот, тосгоны эрх зүйн байдлын тухай хуулийн шинэчилсэн найруулгатай холбоотой шүүх байгуулах, өөрчлөн байгуулах, татан буулгахтай холбоотой харилцаанд тухайн шатны шүүхийн байрлаж байсан засаг захиргаа, нутаг дэвсгэрийн нэгжийн чиг үүргийг улсын болон орон нутгийн зэрэглэлтэй хотод шилжүүлсэнтэй холбоотойгоор тухайн шатны шүүхийн нэрийг өөрчилж, тухайн хотод хуульд заасан чиг үүрэг, бүрэн эрхээ хэвээр хадгалаар тусгалаа.



---o0o---


Төсөл 
МОНГОЛ УЛСЫН ХУУЛЬ

2024 оны ... дугаар 							         Улаанбаатар
сарын ...-ны өдөр                                                                                                 хот

ГАМШГААС ХАМГААЛАХ ТУХАЙ ХУУЛЬД 
НЭМЭЛТ, ӨӨРЧЛӨЛТ ОРУУЛАХ ТУХАЙ

1 дүгээр зүйл.Гамшгаас хамгаалах тухай хуулийн 32 дугаар зүйлийн 32.3 дахь хэсэг нэмсүгэй:

“32.3.Нийслэлийн Засаг дарга болон улсын зэрэглэлтэй хотын захирагч нь нийслэлийн болон хотын онцгой байдлын асуудал эрхэлсэн төрийн захиргааны байгууллагын бүтцийн нэгж, харьяа салбар, нэгжийн бүтэц, орон тоо, цалингийн санг тогтоох, алба хаагч болон бусад ажилтныг томилох, чөлөөлнө.”

2 дугаар зүйл.Гамшгаас хамгаалах тухай хуулийн 30 дугаар зүйлийн 30.1.14 дэх заалтын  “Онцгой байдлын асуудал эрхэлсэн төрийн захиргааны байгууллагын бүтцийн нэгж, гэснийг “Нийслэл Улаанбаатар хот болон улсын зэрэглэлтэй хотоос бусад онцгой байдлын асуудал эрхэлсэн төрийн захиргааны байгууллагын бүтцийн нэгж,” гэж өөрчилсүгэй.

3 дугаар зүйл.Энэ хуулийг Хот, тосгоны  эрх зүйн байдлын тухай хууль /Шинэчилсэн найруулга/ батлагдсан өдрөөс эхлэн дагаж мөрдөнө.



Гарын үсэг


ТАНИЛЦУУЛГА

Гамшгаас хамгаалах тухай хуульд нэмэлт, өөрчлөлт оруулах тухай хуулийн төсөл

Гамшгаас хамгаалах тухай хуулийн 30 дугаар зүйлд зааснаар онцгой байдлын асуудал эрхэлсэн төрийн захиргааны байгууллагын бүтцийн нэгж, харьяа салбар, нэгжийн бүтэц, орон тоо, цалингийн санг тогтоох, алба хаагч болон бусад ажилтныг томилох, чөлөөлөх бүрэн эрхийг онцгой байдлын асуудал эрхэлсэн төрийн захиргааны байгууллагын дарга хэрэгжүүлдэг бөгөөд энэ нь хотын хэмжээнд гамшгаас хамгаалах үйл ажиллагааг хэрэгжүүлэхэд хүндрэлтэй, уялдаа холбоогүй байдлыг үүсгэдэг байна.

Хот, тосгоны эрх зүйн байдлын тухай хуулийн шинэчилсэн найруулгын төсөлд улсын зэрэглэлтэй хотын эрх зүйн байдал, чиг үүрэг, түүнчлэн иргэдээс сонгогдсон хотын захирагч тус хууль болон бусад хуулиар олгосон тодорхой бүрэн эрхийг хэрэгжүүлэх зэрэг асуудлыг тусгаад байна. Ийнхүү улсын зэрэглэлтэй хотын захирагч тухайн нутаг дэвсгэртээ  төрийн чиг үүргийг хэрэгжүүлэхээр тусгагдсантай холбогдуулан өөрийн нутаг дэвсгэрт хууль сахиулах зарим байгууллагын удирдлагыг томилох зохицуулалтыг бий болгох шаардлагаар Гамшгаас хамгаалах тухай хуульд олбогдох өөрчлөлтийг оруулахаар хуулийн төслийг боловсрууллаа.

Хуулийн төсөлд Нийслэл Улаанбаатар хот болон улсын зэрэглэлтэй хотын онцгой байдлын байгууллагын бүтцийн нэгж, харьяа салбар, нэгжийн бүтэц, орон тоо, цалингийн санг тогтоох, алба хаагч болон бусад ажилтныг томилох, чөлөөлөх эрхийг тухайн хотын захирагч хэрэгжүүлэхээр тусгасан болно.

Харин онцгой байдлын асуудал эрхэлсэн төрийн захиргааны байгууллагын бүтцийн нэгж, харьяа салбар, нэгжийн бүтэц, орон тоо, цалингийн санг тогтоох, алба хаагч болон бусад ажилтныг томилох, чөлөөлөх бүрэн эрхийг онцгой байдлын асуудал эрхэлсэн төрийн захиргааны байгууллагын дарга хэрэгжүүлдэг одоогийн зохицуулалт хэвээр үлдэнэ.

Ингэснээр гамшгаас хамгаалах байгууллагын үйл ажиллагаа, чиг үүрэг хөндөгдөхгүй бөгөөд Нийслэл Улаанбаатар хот болон улсын зэрэглэлтэй хотын захирагч өөрийн нутаг дэвсгэрт гамшгаас хамгаалах арга хэмжээг шуурхай авч хэрэгжүүлэх боломж бүрдэнэ.



---o0o---


Төсөл
МОНГОЛ УЛСЫН ХУУЛЬ

2024 оны ... дугаар 							          Улаанбаатар
сарын ... -ны өдөр									         хот                                                                  

ТУСГАЙ ХАМГААЛАЛТТАЙ ГАЗАР 
НУТГИЙН ТУХАЙ ХУУЛЬД НЭМЭЛТ, ӨӨРЧЛӨЛТ 
ОРУУЛАХ ТУХАЙ

1 дүгээр зүйл.Тусгай хамгаалалттай газар нутгийн тухай хуульд доор дурдсан агуулгатай дараах хэсэг, заалт нэмсүгэй:

		1/3 дугаар зүйлийн 3, 4 дэх хэсэг:
		
3.Тусгай хамгаалалттай газар нутаг нь ангиллаас хамаарч хамгаалалтын дэглэмтэй байна.

	4.Тусгай хамгаалалттай газар нутагт улс, орон нутгийн нийгэм, эдийн засгийн чухал ач холбогдолтой авто зам, төмөр зам, дүүжин зам, газрын доор, дээр байрлах замын байгууламж, бүх төрлийн инженерийн шугам сүлжээ, гамшиг, ослоос урьдчилан сэргийлэх энгийн болон инженерийн хийц, бүтээц бүхий байгууламжийг барьж байгуулахад энэ хуульд заасан дэглэм хамаарахгүй.

2/26 дугаар зүйлийн 7, 8 дахь заалт:

		“7/тусгай хамгаалалттай газар нутгийн асуудал эрхэлсэн төрийн захиргааны төв байгууллагын саналыг үндэслэн тусгай хамгаалалттай газар нутгийн менежментийн төлөвлөгөөг нийслэлийн нутаг дэвсгэр дэх дархан цаазат газар болон байгалийн цогцолборт газар нутгийн хязгаарлалтын бүсэд хэрэгжүүлэх, хамгаалалтыг эрхлэх эрхийг нийслэлийн Засаг даргад шилжүүлэх;

8/энэ хуулийн 3 дугаар зүйлийн 4 дэх хэсэгт заасан тусгай хамгаалалттай газар нутагт улс, орон нутгийн нийгэм, эдийн засгийн чухал ач холбогдолтой авто зам, төмөр зам, дүүжин зам, газрын доор, дээр байрлах замын байгууламж, бүх төрлийн инженерийн шугам сүлжээ, гамшиг, ослоос урьдчилан сэргийлэх энгийн болон инженерийн хийц, бүтээц бүхий байгууламж барьж байгуулах шийдвэр гаргах.”

3/27 дугаар зүйлийн 19 дэх заалт:

“19/энэ хуулийн 26 дугаар зүйлийн 7-д заасан шийдвэр гарсан тохиолдолд Зөвшөөрлийн тухай хуулийн 8.1 дүгээр зүйлийн 1 дэх хэсгийн 1.18, энэ хуулийн 27 дугаар зүйлийн 5, 8, 9, 10, 12, 18 дахь заалтад заасан бүрэн эрхээ гэрээний үндсэн дээр нийслэлийн Засаг даргад шилжүүлэх.”

2 дугаар зүйл.Тусгай хамгаалалттай газар нутгийн тухай хуулийн дараах хэсэг, заалтыг доор дурдсанаар өөрчлөн найруулсугай:

		1/61 дүгээр зүйлийн 2 дахь хэсэг:

“2.Тусгай хамгаалалттай газар нутгийн газар зохион байгуулалтын ерөнхий төлөвлөгөө, ашиглаж болох газар нутгийн хэсэг, ашиглуулах газрын байршил, хэмжээ, зориулалтын жагсаалтыг Засгийн газар батална.”

2/29 дүгээр зүйлийн 4 дэх заалт:

“4/нийслэлийн нутаг дэвсгэр дэх дархан цаазат газар болон байгалийн цогцолборт газрын хязгаарлалтын бүс, байгалийн нөөц газар, дурсгалт газар, орон нутгийн тусгай хамгаалалттай газрын хамгаалалтыг эрхлэх.”

3/33 дугаар зүйлийн 4 дэх хэсэг:

	“4.Төрийн захиргааны төв болон төрийн захиргааны байгууллага, нутгийн захиргааны байгууллага тусгай хамгаалалттай газар нутагт газар ашиглахтай холбоотой дараах харилцаанд энэ хуулийн 27 дугаар зүйлийн 12-т заасан журам үйлчлэхгүй бөгөөд хүсэлтийг үндэслэн гэрээ байгуулж ашиглуулна:

1/улсын болон орон нутгийн төсвийн хөрөнгөөр байгаль хамгаалал, соёл, аялал жуулчлалыг дэмжихэд чиглэсэн үйл ажиллагаа явуулах;

2/улс, орон нутгийн нийгэм, эдийн засгийн чухал ач холбогдолтой авто зам, төмөр зам, дүүжин зам, газрын доор, дээр байрлах замын байгууламж, бүх төрлийн инженерийн шугам сүлжээ, гамшиг, ослоос урьдчилан сэргийлэх энгийн болон инженерийн хийц, бүтээц бүхий байгууламжийг барьж байгуулах.”

3 дугаар зүйл.Энэ хуулийг Хот, тосгоны  эрх зүйн байдлын тухай хууль /Шинэчилсэн найруулга/ батлагдсан өдрөөс эхлэн дагаж мөрдөнө.   



Гарын үсэг


Төсөл 
МОНГОЛ УЛСЫН ХУУЛЬ

2023 оны … дугаар						                        Улаанбаатар
сарын …-ний өдөр 									      хот


ТУСГАЙ ХАМГААЛАЛТТАЙ ГАЗАР 
НУТГИЙН ТУХАЙ ХУУЛЬД НЭМЭЛТ, ӨӨРЧЛӨЛТ 
ОРУУЛАХ ТУХАЙ ХУУЛИЙГ ДАГАЖ МӨРДӨХ ЖУРМЫН ТУХАЙ

1 дүгээр зүйл.Богдхан уулын дархан цаазат газрын тусгай хамгаалалтын газрын хязгаарлалтын бүсэд Тусгай хамгаалалттай газар нутгийн тухай хуульд нэмэлт, өөрчлөлт оруулах тухай хууль батлагдахаас өмнө орон сууц, үйлчилгээ болон сургууль, цэцэрлэг, төрийн байгууллагын зориулалттай барилга байгууламж барьж ашиглалтад оруулсан иргэн, хуулийн этгээдэд дараах арга хэмжээг авч хэрэгжүүлнэ:

	1.1.Богдхан дархан цаазат газрын тусгай хамгаалалтын газрын хязгаарлалтын бүсэд орон сууц, үйлчилгээ болон сургууль, цэцэрлэг, төрийн байгууллагын зориулалттай барилга байгууламж барьж ашиглалтад оруулсан иргэн, хуулийн этгээдийн газар ашиглах эрхийн зориулалтыг өөрчлөх хүсэлтийг хүлээн авч, Зөрчлийн тухай хуулийн 7.17 дугаар зүйлд заасны дагуу торгож, Газрын тухай хуулийн 23 дугаар зүйлийн 23.2.13 дахь заалтын дагуу тогтоосон газар эзэмших, ашиглах эрхийн гэрчилгээний дуудлага худалдааны анхны үнийг 2 дахин нэмэгдүүлсэн дүнгээр улсын төсөвт төвлөрүүлж, газар ашиглах эрхийг газрын нэгдмэл сангийн удирдлагын нэгдсэн цахим системд бүртгэж, газрын төлбөр ногдуулах ажлыг Байгаль орчин, аялал жуулчлалын яам болон Газар зохион байгуулалт, геодези, зураг зүйн газар, нийслэлийн Газар зохион байгуулалтын алба хамтран зохион байгуулна.

	1.2.Энэ хуулийн 1.1-д заасны дагуу газрын нэгдмэл сангийн удирдлагын нэгдсэн цахим системд бүртгэгдсэн газар дахь орон сууц, үйлчилгээ болон сургууль, цэцэрлэг, төрийн байгууллагын зориулалттай барилга байгууламжийг төвлөрсөн, эсхүл хэсэгчилсэн цахилгаан, дулааны эрчим хүчээр хангах, ус хангамж, ариутгах татуургын үйлчилгээ үзүүлэх нөхцөлийг нийслэлийн Засаг дарга бөгөөд Улаанбаатар хотын Захирагч хангана. 

2 дугаар зүйл.Нийслэлийн байгаль орчны тэнцлийг хадгалах, жам ёсоор нөхөн сэргэх нөхцөлийг бүрдүүлэх, нэн ховор, ховор амьтан, ургамлын өсөж үржих, нүүдэллэх боломжийг бүрдүүлэх, байгаль орчинд учирч байгаа сөрөг нөлөөллийг бууруулах зорилгоор экологийн коридорыг 2 байршилд байгуулах ажлыг Монгол Улсын Засгийн газар зохион байгуулна. 

3 дугаар зүйл.Энэ хуулийн 1.1-д заасан ашиглах эрхийн зориулалт өөрчлөх хүсэлтийг 2024 оны 10 дугаар сарын 01-ний өдөр хүртэл авч, 2024 оны 12 дугаар сарын 31-ний өдрөөс өмнө шийдвэрлэж дуусгана. 

4 дүгээр зүйл.Нийслэлийн нутаг дэвсгэр дэх дархан цаазат болон байгалийн цогцолборт газар нутгийн хязгаарлалтын бүс, байгалийн нөөц газар, дурсгалт газарт иргэн, аж ахуйн нэгж, байгууллагад шинээр газар ашиглуулах эрх олгохыг 2024 оны 6 дугаар сарын 01-ний өдрөөс эхлэн хориглосугай. 



Гарын үсэг



ТАНИЛЦУУЛГА

Тусгай хамгаалалттай газар нутгийн тухай хуульд нэмэлт, өөрчлөлт оруулах тухай хуулийн төсөл

Тусгай хамгаалалтай газар нутгийн тухай хуулийг бусад хууль тогтоомжтой уялдуулах зайлшгүй шаардлагатай байна. Тухайлбал Тусгай хамгаалалттай газар нутгийн тухай хуульд тусгай хамгаалалттай газар нутгийн асуудал эрхэлсэн төрийн захиргааны төв байгууллага нь тусгай хамгаалалттай газар нутгийн зөвшөөрөгдсөн бүс дэх суурин газрын ерөнхий төлөвлөгөө, шинээр байгуулах аялал жуулчлалын бааз, амралт сувиллын байршил төслийг холбогдох төрийн захиргааны байгууллагатай хамтран хянан батлах бүрэн эрхтэй гэж заасан. 

Газрын тухай хуулиар газар зохион байгуулалтын төлөвлөлтийн асуудлыг газрын асуудал эрхэлсэн төрийн захиргааны байгууллага хариуцдаг ба тусгай хамгаалалттай газарт газар зохион байгуулалтын төлөвлөлтийг нэгтгэж хийдэггүйгээс хуулийн хэрэгжилт хангагдахгүйд хүрч Богдхан уулын дархан цаазат газрын хамгаалалтын бүсийн зарим аманд төрийн болон хувийн хэвшил, иргэн, хуулийн этгээдийн барилга байгууламж ямар ч төлөвлөлтгүйгээр баригдаж, тогтмол үйл ажиллагаагаа явуулсаар байна.    

Тусгай хамгаалалтай газар нутгийн тухай хуулийн 11 дүгээр зүйлийн 7 дахь заалтад заасны дагуу Богдхан уулын дархан цаазат газарт 4215 га талбайд 2420 иргэн, аж ахуйн нэгж байгууллагад түр буудаллах, отоглох, ажиглалт, судалгаа шинжилгээ хийх зориулалттай газар олголтыг Байгаль орчин, аялал жуулчлалын яамнаас олгосон байна.

Богдхан уулын дархан цаазат газрын хязгаарлалтын бүсэд түр буудаллах, отоглох, ажиглалт, судалгаа шинжилгээ хийх зориулалтаар газар ашиглах эрхтэй иргэн, аж ахуйн нэгж байгууллага нь байгаль орчны нөлөөллийн нарийвчилсан үнэлгээг хийлгэсэн боловч уг газрын зориулалтыг өөрчлөн орон сууц, хотхоныг барьж байгуулсан. Эдгээр барьсан орон сууц хотхонууд цэвэр бохир усны төвлөрсөн шугам сүлжээнд холбогдох боломжгүй, судалгаагаар 450 орчим нь гүний худгийн усыг одоогийн байдлаар ашиглаж байгаа бөгөөд бохир усыг бетонон доторлогоотой бохирын цооногт хуримтлуулж зөөж зайлуулж байна. Энэ нь тухайн газар оршин сууж байгаа иргэдэд баталгаат усаар хангагдах боломжгүйгээс эрүүл мэндэд эрсдэл үүсэх нөхцөл үүсэж байна. 

Мөн Богдхан уулын дархан цаазат газарт баригдсан орон сууц, барилгын сууц өмчлөгчдийн холбоо, эзэмшигч иргэн, хуулийн этгээд нь Усны тухай хуулийн 28.4-д заасны дагуу ус ашиглуулах дүгнэлт гаргуулдаггүй, 29 дүгээр зүйлд заасны дагуу ус ашиглах гэрээ байгуулдаггүй, усны нөөц ашигласны төлбөрийг төлдөггүй бөгөөд баталгаат ундны  усаар бүрэн хангах, бохир усыг бүрэн гүйцэт зайлуулах чадамжгүй байна. Нийслэлийн зүгээс тусгай хамгаалалттай газар нутагт цэвэр, бохир усны шугам сүлжээнд хөрөнгө оруулалт хийж цэвэр усаар хангах, бохир усыг нь татан зайлуулах эрх зүйн үндэслэл байхгүй. 

Татварын удирдлагын нэгдсэн системд бүртгэгдсэнээр Богдхан уулын тусгай хамгаалалттай газар нутгийн 3312.3 га талбай бүхий 1818 нэгж талбарыг ашиглах зөвшөөрөлтэй 1597 татвар төлөгч бүртгэлтэй байна.

Эдгээр  татвар төлөгчдөөс 2020-2023 онуудад төлөх газрын төлбөрийн ногдол нь 125.5 тэрбум төгрөг бөгөөд одоогоор 69.5 тэрбум төгрөг төлөгдсөн, 56.0 тэрбум төгрөгийн үлдэгдэлтэй байна.

Иймд Монгол Улсын урт, дунд хугацааны бодлогын баримт бичиг, туссан зорилт, арга хэмжээг хэрэгжүүлэх, Улсын Их Хурлын 2023 оны 107 дугаар тогтоолын биелэлтийг хангах, нийслэлийн нутаг дэвсгэр дэх тусгай хамгаалалттай газар нутаг үүссэн асуудлыг шийдвэрлэх зорилгоор хуулийн төслийг боловсрууллаа.

[bookmark: _Hlk164097588]Хуулийн төслөөр тусгай хамгаалалттай газар нутгийн асуудал эрхэлсэн төрийн захиргааны төв байгууллагын саналыг үндэслэн тусгай хамгаалалттай газар нутгийн менежментийн төлөвлөгөөг нийслэлийн нутаг дэвсгэр дэх дархан цаазат газар, байгалийн цогцолборт газар нутгийн хязгаарлалтын бүсэд хэрэгжүүлэх, хамгаалалтыг эрхлэх эрхийг нийслэлийн Засаг даргад шилжүүлэх харилцааг зохицуулахаас гадна тусгай хамгаалалттай газар нутгийн газар зохион байгуулалтын зохицуулалтыг өөрчилж, тусгай хамгаалалттай газар нутгийн газар зохион байгуулалтын ерөнхий төлөвлөгөө, ашиглаж болох газар нутгийн хэсэг, ашиглуулах газрын байршил, хэмжээ, зориулалтын жагсаалтыг Засгийн газар батлахаар тусгаж, нэгдүгээр зүйлд тусгагдсан харилцаатай холбоотойгоор нийслэлийн Засаг даргын бүрэн эрхийг өөрчлөх талаар тусгав.

Мөн Монгол Улсын Их Хурлын 2024 оны 12 дугаар тогтоолыг хэрэгжилтийг хангах хүрээнд төрийн байгууллагуудыг Нийслэл Улаанбаатар хотоос үе шаттайгаар бүсчлэн байршуулах бодлогод нийцүүлэн Засгийн газрын ордон, төрийн захиргааны зарим байгууллагын ажиллах нэгдсэн байрыг Төв аймгийн Зуунмод, Сэргэлэн сумын нутаг дэвсгэр дэх Номтын аманд байгуулахаар төлөвлөж байгаа тул тусгай хамгаалалттай газар нутагт улс, орон нутгийн нийгэм, эдийн засгийн чухал ач холбогдолтой авто зам, төмөр зам, дүүжин зам, газрын доор, дээр байрлах замын байгууламж, бүх төрлийн инженерийн шугам сүлжээ, гамшиг, ослоос урьдчилан сэргийлэх энгийн болон инженерийн хийц, бүтээц бүхий байгууламжийг барьж байгуулах боломжийг бүрдүүлэхтэй холбоотой зарим зохицуулалтыг тусгасан. 



--- o0o ---





[bookmark: _Hlk164779359]Төсөл
МОНГОЛ УЛСЫН ХУУЛЬ

2024 оны ... дугаар 							          Улаанбаатар
сарын ... -ны өдөр									         хот                   

 ТӨРИЙН АЛБАНЫ ТУХАЙ ХУУЛЬД 
НЭМЭЛТ, ӨӨРЧЛӨЛТ ОРУУЛАХ ТУХАЙ

	1 дүгээр зүйл.Төрийн албаны тухай хуулийн 11 дүгээр зүйлийн 11.2 дахь хэсгийн “Хурлын дарга,” гэсний дараа “хотын Зөвлөлийн дарга,” гэж, 12 дугаар зүйлийн 12.1.9 дэх заалтын “хот” гэсний өмнө “хотын зөвлөлийн болон” гэж, 18 дугаар зүйлийн 18.4 дэх хэсгийн “шинжээч,” гэсний дараа “нийслэлийн Засаг даргын тамгын газар, хотын Захирагчийн ажлын албаны менежер,” гэж, 57 дугаар зүйлийн 57.4 дэх хэсгийн “сум, дүүргийн Засаг дарга,” гэсний дараа “орон нутгийн зэрэглэлтэй хот, тосгоны Захирагч,” гэж тус тус нэмсүгэй.

2 дугаар зүйл.Төрийн албаны тухай хуулийн 57 дугаар зүйлийн 57.5.2 дахь заалтын “хот, тосгоны захирагч” гэснийг “орон нутгийн зэрэглэлтэй хотын болон тосгоны Захирагч” гэж өөрчилсүгэй.

3 дугаар зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.




Гарын үсэг


ТАНИЛЦУУЛГА

Төрийн албаны тухай хуульд нэмэлт, өөрчлөлт оруулах тухай хуулийн төсөл

Хот, тосгоны эрх зүйн байдлын тухай хуулийн шинэчилсэн найруулгын төсөлд хотын удирдлагын тогтолцоо нь Хотын Зөвлөл, Захирагчтай, тосгоны удирдлага нь тосгоны Захирагч байхаар тусгасантай холбоотой эдгээр албан тушаалыг холбогдох ангилал, зэрэглэлд хамааруулахаар тусгав.



--- o0o ---


Төсөл
МОНГОЛ УЛСЫН ХУУЛЬ

2024 оны ... дугаар 							          Улаанбаатар
сарын ... -ны өдөр									         хот                   

ЗАСГИЙН ГАЗРЫН ТУСГАЙ САНГИЙН ТУХАЙ 
ХУУЛЬД ӨӨРЧЛӨЛТ ОРУУЛАХ ТУХАЙ 

	1 дүгээр зүйл.Засгийн газрын тусгай сангийн тухай хуулийн 7 дугаар зүйлийн 7.3.10 дахь заалтыг доор дурдсанаар өөрчлөн найруулсугай: 

“7.3.10.Энэ хуулийн 7.2.2-т заасан ус бохирдуулсны төлбөрийн орлогын 50-иас доошгүй хувийг усны нөөцийг хамгаалах, усны бохирдлыг арилгах, хяналт-шинжилгээ хийх, нөхөн сэргээх арга хэмжээнд, 50-иас доошгүй хувийг хотын дэд бүтцийн санд төвлөрүүлж, цэвэрлэх байгууламжийн шинэчлэл, засвар үйлчилгээнд;” 

2 дугаар зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.



Гарын үсэг



Төсөл
МОНГОЛ УЛСЫН ХУУЛЬ

2024 оны ... дугаар 							          Улаанбаатар
сарын ... -ны өдөр									       хот

ТӨСВИЙН ТУХАЙ ХУУЛЬД 
НЭМЭЛТ, ӨӨРЧЛӨЛТ ОРУУЛАХ ТУХАЙ

1 дүгээр зүйл.Төсвийн тухай хуульд доор дурдсан агуулгатай дараах хэсэг, заалт нэмсүгэй:

1/14 дүгээр зүйлийн 14.1.22, 14.1.23, 14.1.24 дахь заалт:
 
“14.1.22.улсын болон орон нутгийн зэрэглэлтэй хотын Зөвлөлийн дарга  тухайн шатны Зөвлөлийн төсвийн;

14.1.23.улсын болон орон нутгийн зэрэглэлтэй хот, улсын зэрэглэлтэй хотын хороонд ажлаа хариуцан тайлагнадаг байгууллагын дарга тухайн байгууллагын төсвийн;

14.1.24.улсын зэрэглэлтэй хот, орон нутгийн зэрэглэлтэй хотын Захирагч тухайн шатны орон нутгийн энэ хуулийн 14.1.22 14.1.23-д зааснаас бусад төсвийн.” 
 
2/16 дугаар зүйлийн 16.4.20 дахь заалт:
 
“16.4.20.улсын болон орон нутгийн зэрэглэлтэй хот, улсын зэрэглэлтэй хотын хороо, тосгоны ажлын албаны дарга тухайн шатны төсвийн;”
 
 3/23 дугаар зүйлийн 23.6 дахь хэсэг:

“23.6.12.агаарын бохирдлын төлбөр.”

4/23 дугаар зүйлийн 23.14 дэх хэсэг:
 
“23.14.Аймаг, нийслэл, сум, дүүргийн чиг үүргийг хууль тогтоомжийн дагуу хотод шилжүүлсэн бол аймаг, нийслэл, сум, дүүргийн төсвийн орлого нь тухайн хотын төсвийн орлогод хамаарна.”

5/60 дугаар зүйлийн 60.12 дахь хэсэг:

“60.12.Хот нь энэ хуулийн 60.1-д зааснаас гадна хуульд тусгайлан заасан сантай байж болно.”

2 дугаар зүйл.Төсвийн тухай хуулийн 8 дугаар зүйлийн 8.5.1 дэх заалтын  аймаг, нийслэлийн Засаг дарга гэсний дараа улсын зэрэглэлтэй хотын захирагч” гэж  8.5.2 дахь заалтын “Хурал” гэсний дараа “, улсын зэрэглэлтэй хотын Зөвлөл” гэж, 8.5.3 дахь заалтын “сум, дүүргийн Засаг дарга” гэсний дараа “орон нутгийн зэрэглэлтэй хотын захирагч” гэж,   8.5.4 дэх заалтын “Хурал” гэсний дараа “, орон нутгийн зэрэглэлтэй хот, улсын зэрэглэлтэй хотын зөвлөл” гэж, 8.5.5 дахь заалтын “Засаг дарга” гэсний дараа “, улсын зэрэглэлтэй хотын Захирагч” гэж, 8.7.1, 8.7.2 дахь заалтын “Засаг дарга” гэсний дараа “улсын зэрэглэлтэй хотын Захирагч” гэж, 11 дүгээр зүйлийн 11.1.19 дэх заалт, 47 дугаар зүйлийн 47.1.3 дахь заалтын  “Засаг даргын” гэсний дараа “болон Захирагчийн” гэж, 14 дүгээр зүйлийн 14.3 дахь хэсгийн “Хурал” гэсний дараа “ болон Зөвлөл” гэж, 16 дугаар зүйлийн “Хуралд” гэсний дараа  “болон улсын зэрэглэлтэй хотын Зөвлөлд” гэж,  29 дүгээр зүйлийн 29.3 дахь хэсгийн “Засаг дарга” гэсний дараа “улсын болон орон нутгийн зэрэглэлтэй хотын Захирагч” гэж, 36 дугаар зүйлийн 36.4 дэх хэсэг, 41 дүгээр зүйлийн 41.6 дахь хэсгийн “Засаг дарга” гэсний дараа “ болон улсын зэрэглэлтэй хотын Захирагч” гэж, 42 дугаар зүйлийн 42.3.3 дахь заалтын “Засаг даргад” гэсний дараа “ болон улсын зэрэглэлтэй болон орон нутгийн зэрэглэлтэй хот, улсын зэрэглэлтэй хотын хороо, тосгоны Захирагчид” гэж, 56 дугаар зүйлийн 56.3.2 дахь заалтын “Хурал” гэсний дараа “хотын Зөвлөл” гэж, 56 дугаар зүйлийн 56.6 дахь хэсгийн “Засаг дарга” гэсний дараа “, улсын зэрэглэлтэй хотын Захирагч” гэж, 57 дугаар зүйлийн 57.1 дэх хэсгийн “Монгол Улсын засаг захиргаа, нутаг дэвсгэрийн нэгж, түүний удирдлагын тухай” гэсний дараа “ хууль болон Хот, тосгоны эрх зүйн байдлын тухай” гэж,  57.4 дэх хэсгийн “Сум, дүүргийн” гэсний ард “орон нутгийн зэрэглэлтэй хот” гэж, 61 дүгээр зүйлийн 61.1 дэх хэсгийн “Засаг дарга” гэсний дараа “, улсын болон орон нутгийн зэрэглэлтэй хотын Захирагч” гэж, 63 дугаар зүйлийн 63.4 дэх хэсгийн “Хурал” гэсний дараа “болон орон нутгийн зэрэглэлтэй хотын Зөвлөл” гэж, 64 дүгээр зүйлийн 64.1 дэх хэсгийн “Хурал” гэсний дараа “, улсын болон орон нутгийн зэрэглэлтэй хотын Зөвлөл” гэж, 64.1.1, 64.1.4 дэх хэсгийн “Засаг даргын” гэсний дараа “болон Захирагчийн” гэж, 65 дугаар зүйлийн 65.1 дэх хэсгийн “Засаг дарга” гэсний дараа “, улсын зэрэглэлтэй хотын Захирагч” гэж, 65.1.1 дэх заалтын “Хуралд” гэсний дараа “болон Зөвлөлд” гэж, 65.1.5 дахь заалтын “Хурлаар” гэсний дараа “болон Зөвлөлөөр” гэж, 65.1.7 дахь заалтын “аймаг, нийслэлийн” гэсний дараа “болон улсын зэрэглэлтэй хотын” гэж, 66 дугаар зүйлийн 66.1 дэх хэсгийн “Засаг дарга” гэсний дараа “орон нутгийн зэрэглэлтэй хот, улсын зэрэглэлтэй хотын хороо, тосгоны Захирагч” гэж, 66.1.1 дэх заалтын “Хуралд” гэсний дараа “болон Зөвлөлд” гэж, 66.1.2 дахь заалтын “Засаг дарга” гэсний дараа “, улсын зэрэглэлтэй хотын Захирагч” гэж тус тус нэмсүгэй.

3 дугаар зүйл.Төсвийн тухай хуулийн дараах хэсэг, заалтыг доор дурдсанаар өөрчлөн найруулсугай:

1/19 дүгээр зүйлийн 19.5 дахь хэсэг: 
 
“19.5.Сум, дүүрэг, орон нутгийн зэрэглэлтэй хотын төсвийн ерөнхийлөн захирагч нь өөрийн төсвийн ерөнхий нягтлан бодогчийг аймаг, нийслэлийн төсвийн ерөнхийлөн захирагчтай, аймаг, нийслэл, улсын зэрэглэлтэй хотын төсвийн ерөнхийлөн захирагч нь өөрийн төсвийн ерөнхий нягтлан бодогчийг санхүү, төсвийн асуудал эрхэлсэн төрийн захиргааны төв байгууллагын төрийн нарийн бичгийн даргатай зөвшилцөн томилж, чөлөөлнө.”
 
2/21 дүгээр зүйлийн 21.2, 21.3 дахь хэсэг:
 
“21.2.Орон нутгийн төсөв нь аймаг, нийслэл, улсын зэрэглэлтэй хот, сум, дүүрэг, орон нутгийн зэрэглэлтэй хот, улсын зэрэглэлтэй хотын хороо, тосгоны төсвөөс бүрдэнэ”
 
21.3.Аймаг, нийслэл, улсын зэрэглэлтэй хотын төсвийн дээд шатны төсөв нь улсын төсөв, сум, дүүрэг, орон нутгийн зэрэглэлтэй хот, улсын зэрэглэлтэй хотын хороо, тосгоны төсвийн дээд шатны төсөв нь аймаг, нийслэл, улсын зэрэглэлтэй хотын төсөв байна.” 
	
3/34 дүгээр зүйлийн 34.2 дахь хэсэг: 

“34.2.Засаг дарга, улсын болон орон нутгийн зэрэглэлтэй хотын Захирагч дараах тохиолдолд тухайн жилийн төсвийн тодотголыг боловсруулж, тухайн шатны иргэдийн Төлөөлөгчдийн Хурал болон хотын Зөвлөлд өргөн мэдүүлнэ:”
 
4/36 дугаар зүйлийн 36.1, 36.2, 36.6 дахь хэсэг:
 
“36.1.Төрийн сангийн тогтолцоо нь төв төрийн сан, аймаг, нийслэл, улсын зэрэглэлтэй хотын төрийн сан, сум, дүүрэг, орон нутгийн зэрэглэлтэй хотын төрийн сан, төрийн захиргааны төв байгууллагын төрийн сангийн нэгж, төсвийн нягтлан бодогч /цаашид "төрийн сан" гэх/-оос бүрдэнэ.
 
36.2.Төв төрийн сан нь санхүү, төсвийн асуудал эрхэлсэн төрийн захиргааны төв байгууллагад, аймаг, нийслэл, сум, дүүргийн төрийн сан нь тухайн шатны Засаг даргын Тамгын газрын дэргэд, улсын болон орон нутгийн зэрэглэлтэй хотын төрийн сан нь тухайн шатны Захирагчийн ажлын албаны дэргэд байна.
 
36.6.Төв төрийн сан нь аймаг, нийслэл, улсын зэрэглэлтэй хотын төрийн сан болон төрийн захиргааны төв байгууллагын төрийн сангийн нэгжийн үйл ажиллагаанд, аймаг, нийслэл, улсын зэрэглэлтэй хотын төрийн сан нь сум, дүүрэг, орон нутгийн зэрэглэлтэй хотын төрийн сангийн үйл ажиллагаанд санхүүгийн дотоод хяналтыг тус тус хэрэгжүүлнэ.”
 
 		5/56 дугаар зүйлийн 56.3 дахь хэсэг:
 
“56.3.Санхүү, төсвийн асуудал эрхэлсэн төрийн захиргааны төв байгууллага нь аймаг, нийслэл, улсын зэрэгтэй хотын төсөвт, аймаг, нийслэлийн Засаг дарга нь сум дүүрэг, улсын зэрэглэлтэй хот, орон нутгийн зэрэглэлтэй хот, улсын зэрэглэлтэй хотын хороо, тосгоны төсөвт олгох санхүүгийн дэмжлэг, орлогын шилжүүлгийг дараах зөрчил илэрсэн тохиолдолд түүнийг арилгах хүртэлх хугацаанд түр зогсоох эрхтэй:”
 
6/58 дугаар зүйлийн 58.1.1 дэх заалт:
 
“58.1.1.аймаг, сум, орон нутгийн зэрэглэлтэй хот, нийслэл, дүүрэг, улсын зэрэглэлтэй хотын татварын болон татварын бус орлого;”
 
7/59 дүгээр зүйлийн 59.2, 59.7 дахь хэсэг: 

“59.2.Аймаг, нийслэл, улсын зэрэглэлтэй хот нь орон нутгийн хөгжлийн сангаас болон улсын төсвөөс олгосон шилжүүлгийг доор дурдсанаар сум, дүүрэг, тосгон, орон нутгийн зэрэглэлтэй хот, улсын зэрэглэлтэй хотын хорооны орон нутгийн хөгжлийн санд хуваарилна:” 
 
59.7.Энэ хуулийн 59.1.2-т заасан эх үүсвэрээс бүрдсэн орлогын 10 хувийг тухайн эх үүсвэрийн 20 ба түүнээс дээш хувийг бүрдүүлэх аймаг, улсын зэрэглэлтэй хотод тэнцүү хэмжээгээр, 20 хувийг тухайн эх үүсвэрийн 20 хүртэлх хувийг бүрдүүлэх аймаг, улсын зэрэглэлтэй хотод бүрдүүлсэн хэмжээгээр нь хувь тэнцүүлж, мөн хуулийн 59.1.5-д заасан эх үүсвэрээс бүрдсэн орлогын 30 хувийг тухайн эх үүсвэрийн 1 ба түүнээс дээш хувийг бүрдүүлэх аймаг, улсын зэрэглэлтэй хотод тэнцүү хэмжээгээр тус тус хуваарилна.”
 
8/60 дугаар зүйлийн 60.6 дахь хэсэг:   

“60.6.Аймаг, нийслэл, улсын зэрэглэлтэй хотын орон нутгийн хөгжлийн сан нь энэ хуулийн 60.2.7-д заасан орлогыг ашигт малтмалын хайгуулын болон ашиглалтын тусгай зөвшөөрлөөр олгогдсон талбай байрших сум, дүүрэг, тосгон, орон нутгийн зэрэглэлтэй хот, улсын зэрэглэлтэй хотын хорооны орон нутгийн хөгжлийн санд олгоно.”  
 
9/61 дүгээр зүйлийн 61.3, 61.4 дэх хэсэг:
 
“61.3.Аймаг, нийслэл, сум, дүүргийн Засаг дарга болон хот, тосгон, улсын зэрэглэлтэй хотын хорооны Захирагч энэ хуулийн 61.1-д заасан төлөөлөн хэрэгжүүлэх чиг үүрэг бүрээр санхүүжилтийн хуваарилалт хийх саналаа орон нутгийн төсвийн төслийн хамт бэлтгэж, хуульд заасан хугацааны дотор зохих шатны иргэдийн Төлөөлөгчдийн Хурал болон Зөвлөлд өргөн мэдүүлнэ.
 
61.4.Аймаг, нийслэл, сум, дүүргийн иргэдийн Төлөөлөгчдийн Хурал, улсын зэрэглэлтэй хот, орон нутгийн зэрэглэлтэй хотын Зөвлөл энэ хуулийн 39 дүгээр зүйлд заасан гэрээ, Засаг даргын болон Захирагчийн өргөн мэдүүлсэн саналд үндэслэн төлөөлөн хэрэгжүүлэх чиг үүрэг бүрээр хуваарилсан санхүүжилтийг энэ хуулийн 39 дүгээр зүйлд заасан гэрээгээр шилжүүлсэн нийт хэмжээнээс бууруулахгүйгээр орон нутгийн төсвийн нэг хэсэг болгож батална.”
 
10/63 дугаар зүйлийн 63.3 дахь хэсэг:
 
“63.3.Энэ хуулийн 63.2-т заасны дагуу баг, хорооны иргэдийн Нийтийн Хурлаас ирүүлсэн саналыг сум, дүүргийн Засаг даргын Тамгын газар болон орон нутгийн зэрэглэлтэй хот, улсын зэрэглэлтэй хотын хороо, тосгоны Захирагчийн ажлын алба ач холбогдол, тухайн орон нутгийн хөгжлийн бодлоготой уялдуулан эрэмбэлж, төсвийн төсөлд тусган сум, дүүргийн иргэдийн Төлөөлөгчдийн Хурал, орон нутгийн зэрэглэлтэй хотын Зөвлөлд  өргөн мэдүүлнэ.”
 
11/66 дугаар зүйлийн 66.1.4 дэх заалт:
 
“66.1.4.иргэдийн Төлөөлөгчдийн Хурал болон Зөвлөлөөр баталсан орон нутгийн төсвийг түүнийг баталснаас хойш ажлын долоон өдрийн дотор аймаг, нийслэлийн Засаг дарга, улсын зэрэглэлтэй хотын Захирагчид хүргүүлэх;”
 
12/67 дугаар зүйлийн 67.1, 67.3 дахь хэсэг:
 
“67.1.Аймаг, нийслэл, сум, дүүргийн Засаг дарга, улсын зэрэглэлтэй хот, орон нутгийн зэрэглэлтэй хотын Захирагч нь орон нутгийн төсвийн төслийг боловсруулж, энэ хуулийн 67.2-т заасан танилцуулгын хамт тухайн шатны иргэдийн Төлөөлөгчдийн Хурал болон Зөвлөлд өргөн мэдүүлнэ”
 
67.3.Энэ хуулийн 67.1-т заасан төсвийн төслийг боловсруулах явцдаа төслийг тухайн шатны Засаг дарга болон Захирагч олон нийтэд танилцуулж, тухайн засаг захиргааны нэгжид амьдарч байгаа иргэдийн санал, хүсэлтийг иргэдийн Төлөөлөгчдийн Хурал болон Зөвлөлд танилцуулна.”
  
13/8 дугаар зүйлийн 8.5.1, 8.5.3 дахь заалт: 
 
“8.5.1.аймаг, нийслэлийн Засаг дарга, улсын зэрэглэлтэй хотын Захирагч тухайн шатны жилийн төсвийн төслийг жил бүрийн 11 дүгээр сарын 20-ны дотор төрийн аудитын байгууллагад хүргүүлж, 11 дүгээр сарын 25-ны дотор тухайн шатны иргэдийн Төлөөлөгчдийн Хурал болон хотын Зөвлөлд өргөн мэдүүлэх;
 
8.5.3.сум, дүүргийн Засаг дарга, орон нутгийн зэрэглэлтэй хот, улсын зэрэглэлтэй хотын Захирагч тухайн шатны жилийн төсвийн төслийг жил бүрийн 12 дугаар сарын 10-ны дотор тухайн шатны иргэдийн Төлөөлөгчдийн Хурал болон хотын Зөвлөлд өргөн мэдүүлэх;”
 
14/19 дүгээр зүйлийн 19.6.3 дахь заалт: 
 
“19.6.3.аймаг, нийслэл, улсын зэрэглэлтэй хотын төсөвт харьяалагдах байгууллагын төвлөрүүлэн захирагч болон төсвийн шууд захирагч нь өөрийн төсвийн нягтлан бодогчийг, сум, дүүрэг, орон нутгийн зэрэглэлтэй хот, улсын зэрэглэлтэй хотын төсөвт харьяалагдах байгууллагын төсвийн шууд захирагч нь өөрийн төсвийн нягтлан бодогчийг аймаг, нийслэлийн төрийн сангийн хэлтсийн даргатай тус тус;”
 
15/67 дугаар зүйлийн 67.2.3 дахь заалт:
 
“67.2.3.аймаг, нийслэл, улсын зэрэглэлтэй хотын төсвөөс сум, дүүрэг, орон нутгийн зэрэглэлтэй хот, улсын зэрэглэлтэй хотын хороо, тосгоны төсөвт олгохоор төлөвлөсөн санхүүгийн дэмжлэг, орлогын шилжүүлгийн санал;”

4 дүгээр зүйл.Төсвийн тухай хуулийн 4 дүгээр зүйлийн 4.1.4 дэх заалтын “Засаг даргаас тухайн шатны иргэдийн Төлөөлөгчдийн Хуралд” гэснийг “Засаг дарга болон Захирагчаас тухайн шатны иргэдийн Төлөөлөгчдийн Хурал болон Зөвлөлд” гэж, 4.1.27 дахь заалтын “аймаг, нийслэл, сум, дүүргийн иргэдийн Төлөөлөгчдийн Хурлаас баталсан,” гэснийг “аймаг, нийслэл, сум, дүүргийн иргэдийн Төлөөлөгчдийн Хурал, улсын болон орон нутгийн зэрэглэлтэй хотын Зөвлөлөөс баталсан,” гэж, 8 дугаар зүйлийн 8.5 болон 8.7 дахь хэсгийн “Аймаг, нийслэлийн” гэснийг “Аймаг, нийслэл, улсын зэрэглэлтэй хотын” гэж, 8.8 дахь хэсгийн “аймаг, нийслэлийн”  гэснийг “ аймаг, нийслэл, улсын зэрэглэлтэй хотын” гэж, 8.9.3 дахь заалтын “сум, дүүргийн” гэснийг “сум, дүүрэг, орон нутгийн зэрэглэлтэй хотын” гэж, 8.9.4 дэх заалтын “аймаг, нийслэлийн” гэснийг “аймаг, нийслэл, улсын зэрэглэлтэй хотын” гэж, 19 дүгээр зүйлийн 19.6.2 дахь заалтын “аймаг, нийслэлийн” гэснийг “аймаг, нийслэл, улсын зэрэглэлтэй хотын” гэж, 23 дугаар зүйлийн 23.6, 23.7 дахь хэсгийн “Аймаг, нийслэлийн” гэснийг “Аймаг, нийслэл болон улсын зэрэглэлтэй хотын” гэж, 23.8, 23.9 дэх хэсгийн “Сум, дүүргийн” гэснийг  “Сум, дүүрэг, орон нутгийн зэрэглэлтэй хотын” гэж, 25 дугаар зүйлийн 25.8 дахь хэсгийн “аймаг, нийслэл, сум, дүүргийн” гэснийг “аймаг, нийслэл, улсын зэрэглэлтэй хот, сум, дүүрэг, орон нутгийн зэрэглэлтэй хотын” гэж, 27 дугаар зүйлийн 27.5. дахь хэсгийн “даргад” гэснийг “дарга, улсын зэрэглэлтэй хотын захирагчид” гэж, 36 дугаар зүйлийн 36.3 дахь хэсгийн “Сум, дүүрэгт” гэснийг “Сум, дүүрэг, орон нутгийн зэрэглэлтэй хот, улсын зэрэглэлтэй хотын хороо, тосгонд” гэж,  39 дүгээр зүйлийн 39.1. дэх хэсгийн “Засаг даргатай” гэснийг “Засаг дарга, улсын болон орон нутгийн зэрэглэлтэй хотын Захирагчтай” гэж, 59 дүгээр зүйлийн 59.2.3 дахь заалтын “нийслэлийн” гэснийг “нийслэл, улсын зэрэглэлтэй хотын” гэж, 59.2.4 дэх заалтын “сум, дүүргийн” гэснийг “сум, дүүрэг, орон нутгийн зэрэглэлтэй хотын” гэж, 59.8 дахь хэсгийн “сумын” гэснийг “сум, тосгоны” гэж, 60 дугаар зүйлийн 60.4 дэх хэсгийн “аймаг, нийслэл, сум, дүүргийн” гэснийг “тухайн засаг захиргааны нэгжийн” гэж, 66 дугаар зүйлийн 66.1.3 дахь заалтын “Засаг даргатай” гэснийг “Засаг дарга, улсын зэрэглэлтэй хотын Захирагчтай” гэж, 66.1.6 дахь заалтын “сум, дүүргийн” гэснийг “сум, дүүрэг, орон нутгийн зэрэглэлтэй хот, хотын хороо, тосгоны” гэж,  68 дугаар зүйлийн 68.2 дахь хэсгийн “Хурлаар” гэснийг  “Хурал, Зөвлөлөөр” гэж, 68.3 дахь хэсгийн “Хурлаас”  гэснийг “Хурал, Зөвлөлөөс” гэж тус тус өөрчилсүгэй.
  
5 дугаар зүйл.Төсвийн тухай хуулийн 23 дугаар зүйлийн 23.6.1 дэх заалтын “нийслэл” гэснийг хассугай.

6 дугаар зүйл.Төсвийн тухай хуулийн 23 дугаар зүйлийн 23.4.8 дахь заалтыг хүчингүй болсонд тооцсугай. 

7 дугаар зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.



Гарын үсэг


ТАНИЛЦУУЛГА

Төсвийн тухай хуульд нэмэлт, өөрчлөлт оруулах тухай хуулийн төсөл

Төсвийн тухай хуулийн 23 дугаар зүйлд улс, аймаг, нийслэл, сум, дүүргийн төсвийн татварын болон татварын бус орлогыг тусгайлан заасан. 

Тухайлбал, улсын төсөвт 5 төрлийн татвар, 8 нэр төрлийн төлбөр, хураамжийн орлого, орон нутгийн төсөвт 9 төрлийн татвар, 11 нэр төрлийн төлбөр, хураамжийн орлого төвлөрч байна. 

Дээрх нэр төрлийн татвар, төлбөр хураамжийн орлогоор хуульд заасан орон нутгийн чиг үүргээ нийслэл, 6 аймаг бие даан шийдвэрлэж, үлдэх 68.2 хувь буюу 15 аймаг улсын төсвөөс 413.6 тэрбум төгрөгийн санхүүгийн дэмжлэг авч хэрэгжүүлж байна.

Төсвийн тухай хуульд заасан татвар, төлбөр, хураамжийн орлогын хүрээнд Хот төсвийн орлого бүрдүүлж хуульд заасан чиг үүргээ бие даан хэрэгжүүлэх эдийн засгийн боломжийг бүрдүүлэх чиглэлээр дараах саналыг тусгасан. Үүнд:

Агаар, орчны бохирдлын асуудал тухайн засаг захиргааны нэгжийн хариуцах чиг үүрэгт шилжсэн боловч тус зориулалтын төлбөр, хураамжийн орлого буюу Агаарын бохирдлын төлбөр улсын төсөвт төвлөрч байгаа нь орон нутагт тухайн чиг үүргээ хэрэгжүүлэх санхүүгийн боломжийг бүрдүүлээгүй байна. Иймд дээрх төлбөрийг хотын төсөвт төвлөрүүлдэг болохын зэрэгцээ агаар, орчныг бохирдуулагч бүх объектоос авах өөрчлөлтийг оруулах. (орон нутгийн төсвийн орлого 60.0 тэрбум төгрөгөөр нэмэгдэнэ.)    

Нийслэл хотын албан татварын үйлчлэх хүрээг өргөтгөж, бүх хотод үйлчилдэг байхаар өөрчлөлт оруулах.(нийт төсвийн орлого 32.0 тэрбум төгрөг)

Төсвийн тухай хуульд улсын болон орон нутгийн зэрэглэлтэй хотын зөвлөл, улсын болон орон нутгийн зэрэглэлтэй хот, улсын зэрэглэлтэй хотын хороо, тосгоны захирагч, түүний ажлын алба, төсвийн харилцаатай холбоотой асуудлыг тусгахаар өөрчлөлтүүдийг оруулав. 

ТАТВАРЫН ЕРӨНХИЙ ХУУЛЬД 
НЭМЭЛТ, ӨӨРЧЛӨЛТ ОРУУЛАХ ТУХАЙ

1 дүгээр зүйл.Татварын ерөнхий хуулийн 8 дугаар зүйлд доор дурдсан агуулга бүхий 8.6 дахь хэсгийг нэмсүгэй:

“8.6.Аймаг, нийслэлийн засаг дарга, улсын зэрэглэлтэй хотын захирагч нь татварын хувь хэмжээ тогтоолгохоор аймгийн иргэдийн Төлөөлөгчдийн Хурал, хотын Зөвлөлд санал гаргахдаа тухайн бүсэд багтаж байгаа бусад аймаг, нийслэлийн засаг дарга, улсын зэрэглэлтэй хотын захирагчтай урьдчилан зөвшилцөж, санал авсан байна.”

2 дугаар зүйл.Татварын ерөнхий хуулийн 8 дугаар зүйлийн 8.3 дахь хэсгийн “Энэ хуулийн” гэсний дараа “7.2.8,” гэж, 8 дугаар зүйлийн 8.4 дэх хэсгийн “хот, тосгоны Зөвлөл” гэснийг “хотын Зөвлөл” гэж, 74 дүгээр зүйлийн 74.2 дахь хэсгийн “нийслэл,” гэсний дараа “хот,” гэж, 77 дугаар зүйлийн 77.9 дэх хэсгийн “aймаг,” гэсний дараа “хот, ” гэж тус тус нэмсүгэй.

3 дугаар зүйл.Татварын ерөнхий хуулийн 7 дугаар зүйлийн 7.2.20 дахь заалтын “нийслэл” гэснийг, 8 дугаар зүйлийн 8.2 дахь хэсгийн “7.2.8,” гэснийг, 77 дугаар зүйлийн 77.5 дахь хэсгийн “улсын зэрэглэлтэй” гэснийг тус тус хассугай. 

4 дүгээр зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.   




Гарын үсэг


Төсөл 

МОНГОЛ УЛСЫН ХУУЛЬ

	2024 оны … дугаар сарын ...-ны өдөр
	
	
	Улаанбаатар
хот



МОНГОЛ УЛСЫН АВТОТЭЭВРИЙН БОЛОН 
ӨӨРӨӨ ЯВАГЧ ХЭРЭГСЛИЙН АЛБАН ТАТВАРЫН ХУУЛЬД 
НЭМЭЛТ, ӨӨРЧЛӨЛТ ОРУУЛАХ ТУХАЙ

1 дүгээр зүйл.Монгол Улсын Автотээврийн болон өөрөө явагч хэрэгслийн албан татварын хуулийн 5 дугаар зүйлийн 3 дахь хэсгийн “Хурал” гэсний дараа “, улсын зэрэглэлтэй хотын Зөвлөл” гэж нэмсүгэй.

2 дугаар зүйл.Монгол Улсын Автотээврийн болон өөрөө явагч хэрэгслийн албан татварын хуулийн 5 дугаар зүйлийн 1 дэх хэсгийн “Улаанбаатар хот, Дархан-Уул, Орхон аймгийн төвийн сумд” гэснийг “Нийслэл болон улсын зэрэглэлтэй хот” гэж, мөн хэсгийн “Бусад сумд” гэснийг “Орон нутгийн зэрэглэлтэй хот, сум” гэж, мөн зүйлийн 1 дэх хэсгийн 3 дахь заалтын “Улаанбаатар хот” гэснийг “Нийслэл, түүний харьяа улсын болон орон нутгийн зэрэглэлтэй хот” гэж, мөн заалтын “Дархан-Уул, Орхон аймгийн төвийн сумд” гэснийг “Бусад улсын зэрэглэлтэй хот” гэж, 7 дугаар зүйлийн 2 дахь хэсгийн “төлж дараа оны 2 дугаар сарын 15-ны дотор тайланг татварын албанд ирүүлнэ” гэснийг “төлнө” гэж тус тус өөрчилсүгэй.

3 дугаар зүйл.Монгол Улсын Автотээврийн болон өөрөө явагч хэрэгслийн албан татварын хуулийн 8 дугаар зүйлийн 1 дэх хэсгийг доор дурдсанаар өөрчлөн найруулсугай:

“1.Автотээврийн болон өөрөө явагч хэрэгсэл бүртгэх эрх бүхий байгууллага нь автотээврийн болон өөрөө явагч хэрэгсэл эзэмшигчийн татвар төлсөн тухай татварын албаны мэдээлэлд үндэслэн шилжилт хөдөлгөөнийг бүртгэнэ. Замын хөдөлгөөн зохицуулах байгууллага нь автотээврийн болон өөрөө явагч хэрэгслийн бүртгэл, шилжилт хөдөлгөөний мэдээг тухай бүр татварын албанд гаргаж өгнө.”

4 дүгээр зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө. 

ҮЛ ХӨДЛӨХ ЭД ХӨРӨНГИЙН АЛБАН ТАТВАРЫН 
ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ

1 дүгээр зүйл.Үл хөдлөх эд хөрөнгийн албан татварын тухай хуулийн 6 дугаар зүйлд доор дурдсан агуулгатай 6.4 дэх хэсэг нэмсүгэй:

“6.4.Бүсчилсэн хөгжлийн бодлогын хүрээнд хэрэгжүүлэх төслийн үл хөдлөх эд хөрөнгөд ногдуулах албан татварын хувь, хэмжээг аймаг, нийслэлийн иргэдийн Төлөөлөгчдийн Хурал, улсын зэрэглэлтэй хотын Зөвлөл энэ хуулийн 6.1-д заасны дагуу тогтоосон хувь, хэмжээг 10 жил хүртэлх хугацаанд 0.6 хүртэлх хувиар бууруулан тогтоож болно.”

2 дугаар зүйл.Үл хөдлөх эд хөрөнгийн албан татварын тухай хуулийн 6 дугаар зүйлийн 6.1, 6.2 дахь хэсгийн “Хурал” гэсний дараа “, улсын зэрэглэлтэй хотын Зөвлөл” гэж тус тус нэмсүгэй.

3 дугаар зүйл. Үл хөдлөх эд хөрөнгийн албан татварын тухай хуулийн 7 дугаар зүйлийн 7.1.2 дахь заалтын “суман дахь” гэснийг “сум, нийслэлийн харьяа хотоос бусад улсын болон орон нутгийн зэрэглэлтэй хот дахь” гэж, “нийслэл дэх" гэснийг “нийслэл, нийслэлийн харьяа хот дахь” гэж, 7.2.1.1, 7.2.2.1 дэх дэд заалтын “нийслэлд” гэснийг “нийслэл, нийслэлийн харьяа хотод” гэж, 7.2.1.2, 7.2.2.2 дахь дэд заалтын “аймгийн төвд” гэснийг “нийслэлийн харьяа хотоос бусад улсын болон орон нутгийн зэрэглэлтэй хотод” гэж, 7.2.1.3, 7.2.2.3 дахь заалтын “сумын төв” гэснийг “сум” гэж тус тус өөрчилсүгэй.

4 дүгээр зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө. 

БАЙГАЛИЙН НӨӨЦ АШИГЛАСНЫ ТӨЛБӨРИЙН
ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ

1 дүгээр зүйл.Байгалийн нөөц ашигласны төлбөрийн тухай хуулийн 13 дугаар зүйлийн 13.4,  дэх хэсгийн “Хурал” гэсний дараа “, хотын Зөвлөл” гэж, 15 дугаар зүйлийн 15.3,  15.5 дахь хэсэг, 19 дүгээр зүйлийн 19.2 дахь хэсгийн “Хурал” гэсний дараа “, улсын зэрэглэлтэй хотын Зөвлөл” гэж, 15 дугаар зүйлийн 15.3 дахь хэсгийн “багтаан” гэсний дараа “бүс нутгийн хөгжлийн онцлогийг харгалзан” гэж, 23 дугаар зүйлийн 23.1 дэх хэсгийн “дарга” гэсний дараа “, орон нутгийн зэрэглэлтэй хотын Захирагч” гэж, 23.2 дахь хэсгийн “Байгалийн” гэсний өмнө “Энэ хуулийн 23.1-д заасан этгээд” гэж тус тус нэмсүгэй. 

2 дугаар зүйл.Байгалийн нөөц ашигласны төлбөрийн тухай хуулийн 4 дүгээр зүйлийн 4.3 дахь хэсгийн “даргын” гэснийг “дарга, орон нутгийн зэрэглэлтэй хотын Захирагчийн” гэж, 13 дугаар зүйлийн 13.4 дэх хэсгийн “даргын” гэснийг “дарга, хотын Захирагчийн” гэж, 14 дүгээр зүйлийн 14.2 дахь хэсгийн “Хурлаас” гэснийг “Хурал, улсын зэрэглэлтэй хотын Зөвлөл” гэж, 23 дугаар зүйлийн 23.2 дахь хэсгийн “төлж” гэснийг “ногдуулан хурааж” гэж, 23.3 дахь хэсгийн “даргын” гэснийг “дарга, орон нутгийн зэрэглэлтэй хотын Захирагчийн” гэж тус тус өөрчилсүгэй.

3 дугаар зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

ХУВЬ ХҮНИЙ ОРЛОГЫН АЛБАН ТАТВАРЫН ТУХАЙ 
ХУУЛЬД НЭМЭЛТ ОРУУЛАХ ТУХАЙ 

1 дүгээр зүйл.Хувь хүний орлогын албан татварын тухай хуулийн 21 дүгээр зүйлийн 21.4 дэх хэсгийн “Хурал” гэсний дараа “, улсын зэрэглэлтэй хотын Зөвлөл” гэж, 23 дугаар зүйлийн 23.10 дахь хэсгийн “аймаг” гэсний дараа “, хот” гэж тус тус нэмсүгэй.

2 дугаар зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө. 

МАЛЫН ТОО ТОЛГОЙН АЛБАН ТАТВАРЫН ТУХАЙ ХУУЛЬД
 НЭМЭЛТ, ӨӨРЧЛӨЛТ ОРУУЛАХ ТУХАЙ 

1 дүгээр зүйл.Малын тоо толгойн албан татварын тухай хуулийн 6 дугаар зүйлийн 6.2, 6.4  дэх хэсгийн “сум, дүүргийн иргэдийн Төлөөлөгчдийн Хурал” гэсний дараа “, хотын Зөвлөл” гэж тус тус  нэмсүгэй.

2 дугаар зүйл.Малын тоо толгойн албан татварын тухай хуулийн 7 дугаар зүйлийн 7.1 дэх хэсгийн “дүүргийн” гэснийг “дүүрэг, хотын” гэж өөрчилсүгэй. 

3 дугаар зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө. 

 ЭРЧИМ ХҮЧНИЙ ТУХАЙ ХУУЛЬД 
НЭМЭЛТ ОРУУЛАХ ТУХАЙ

	1 дүгээр зүйл.Эрчим хүчний тухай хуулийн 9 дүгээр зүйлд доор дурдсан агуулгатай 9.1.24 дэх заалт нэмсүгэй:

		“9.1.24.нийслэл Улаанбаатар хот болон бусад хотын дэд бүтцийн санд хуульд заасан орлого төвлөрүүлэх.” 

2 дугаар зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

 ХОТ, СУУРИНЫ УС ХАНГАМЖ, АРИУТГАХ ТАТУУРГЫН 
АШИГЛАЛТЫН ТУХАЙ ХУУЛЬД НЭМЭЛТ ОРУУЛАХ ТУХАЙ

1 дүгээр зүйл.Хот, суурины ус хангамж, ариутгах татуургын ашиглалтын тухай хуулийн 10 дүгээр зүйлд доор дурдсан агуулгатай 10.1.14 дэх заалт нэмсүгэй:

		“10.1.14.нийслэл Улаанбаатар хотын болон бусад хотын дэд бүтцийн санд хуульд заасан орлого төвлөрүүлэх.” 

2 дугаар зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

ХОТЫН АЛБАН ТАТВАРЫН ТУХАЙ 
/Шинэчилсэн найруулга/
 
НЭГДҮГЭЭР БҮЛЭГ
НИЙТЛЭГ ҮНДЭСЛЭЛ
 
1 дүгээр зүйл.Хуулийн зорилт  
 
1.1.Энэ хуулийн зорилт нь Монгол Улсын нийслэл Улаанбаатар хот, улсын болон орон нутгийн зэрэглэлтэй хотод хотын албан татвар ногдуулах, уг татварыг төсөвт төвлөрүүлэх, тайлагнахтай холбогдсон харилцааг зохицуулахад оршино.  
 
2 дугаар зүйл.Хотын албан татварын тухай хууль тогтоомж  
 
2.1.Хотын албан татварын тухай хууль тогтоомж нь Монгол Улсын Үндсэн хууль, Татварын ерөнхий хууль, Монгол Улсын нийслэл Улаанбаатар хотын эрх зүйн байдлын тухай хууль, Хот, тосгоны эрх зүйн байдлын тухай хууль, энэ хууль болон эдгээр хуультай нийцүүлэн гаргасан хууль тогтоомжийн бусад актаас бүрдэнэ.  
 
3 дугаар зүйл.Хуулийн үйлчлэх хүрээ  
 
3.1.Энэ хууль нь Монгол Улсын нийслэл Улаанбаатар хот, улсын болон орон нутгийн зэрэглэлтэй хотын нутаг дэвсгэрт энэ хуульд заасан бараа, үйлчилгээг худалдан авсан этгээдэд хотын албан татвар ногдуулах, төсөвт төвлөрүүлэх харилцааг зохицуулна.  
 
4 дүгээр зүйл.Хуулийн нэр томьёоны тодорхойлолт  
 
4.1.Энэ хуульд хэрэглэсэн дараах нэр томьёог доор дурдсан утгаар ойлгоно:  

4.1.1.“хотын албан татвар суутган төлөгч” гэж энэ хуулийн 7 дугаар зүйлд заасан бараа борлуулсан, үйлчилгээ үзүүлсэн этгээдийг;  
 
4.1.2.“хот” гэж Хот, тосгоны эрх зүйн байдлын тухай хуулийн 4 дүгээр зүйлийн 4.1 дэх хэсэгт заасан нийтийн эрх зүйн этгээдийг;

4.1.3.“зочид буудал” гэж үйлчлүүлэгчийг хүлээн авч байр, хоолны болон бусад үйлчилгээ үзүүлдэг, нэмэлт тоноглол, тусгай төрөлжсөн албад бүхий цогцолборыг;  
 
4.1.4.“амралтын газар” гэж тав тухтай амрах, зугаалах нөхцөлийг бүрдүүлсэн байр, хоолны үйлчилгээ үзүүлэх байгууламжийг;  
 
4.1.5.“ресторан” гэж үйлдвэрлэлийн нарийн ажиллагаа шаарддаг олон нэр төрлийн хоол ундаа, түүний дотор нэршсэн болон захиалгат хоолыг технологийн өндөр түвшинд үйлдвэрлэж, хэрэглэгчийн тав тухтай хооллох нөхцөлийг хангасан дээд зэргийн үйлчилгээг зохион байгуулдаг хоолны газрыг; 
  
4.1.6.“баар” гэж хөгжим, гэрэлтүүлэг болон тусгай зориулалтын бусад төхөөрөмжөөр тоноглогдсон, үйлчлүүлэгчийн амралт, чөлөөт цагийг тав тухтай өнгөрүүлэхэд зориулагдсан, төрөл бүрийн ундаа, хөнгөн зууш, амттанаар үйлчилдэг үйлчилгээний газрыг; 
 
4.1.7.“автомашин угаалгын газар” гэж автомашины бохирдлыг цэвэрлэх иж бүрэн үйлчилгээ үзүүлэх байгууламжийг; 
 
4.1.8.“авто үйлчилгээ үзүүлэгч” гэж нийтийн тээврээс бусад автотээврийн хэрэгслийн ашиглалттай холбогдсон үйлчилгээг үзүүлэх иргэн, аж ахуйн нэгжийг.

ХОЁРДУГААР БҮЛЭГ 
АЛБАН ТАТВАР ТӨЛӨГЧ, СУУТГАН ТӨЛӨГЧИЙГ 
БҮРТГЭХ, БҮРТГЭЛЭЭС ХАСАХ 
 
5 дугаар зүйл.Хотын албан татвар төлөгч  
 
5.1.Хотын албан татвар суутган төлөгч /цаашид “албан татвар суутган төлөгч” гэх/-өөс энэ хуульд заасан бараа, үйлчилгээг худалдан авч байгаа этгээд хотын албан татвар төлөгч байна.  
 
6 дугаар зүйл.Албан татвар суутган төлөгчийг бүртгэх, бүртгэлээс хасах  
 
6.1.Нийслэл, улсын болон орон нутгийн зэрэглэлтэй хотын захиргаа болон энэ хуульд заасан бараа борлуулах, үйлчилгээ үзүүлэх үйл ажиллагаа эрхлэх зөвшөөрөл олгох эрх бүхий бусад байгууллагын мэдээлэл болон албан татвар суутган төлөгчийн хүсэлтэд үндэслэн харьяалах татварын алба албан татвар суутган төлөгчөөр бүртгэнэ. 

6.2.Албан татвар суутган төлөгчийг бүртгэх, бүртгэлээс хасах журмыг татварын асуудал хариуцсан төрийн захиргааны байгууллагын дарга батална.

ГУРАВДУГААР БҮЛЭГ 
АЛБАН ТАТВАР НОГДОХ БАРАА, ҮЙЛЧИЛГЭЭ 
 
7 дугаар зүйл.Хотын албан татвар ногдох бараа, үйлчилгээ  
 
7.1.Татвар төлөгчийн худалдан авсан дараах бараанд хотын албан татвар ногдуулна:  
7.1.1.бүх төрлийн согтууруулах ундаа;  
7.1.2.бүх төрлийн тамхи, тамхин бүтээгдэхүүн, түүний дагалдах хэрэгсэл.  
 
7.2.Татвар төлөгчийн худалдан авсан дараах үйлчилгээнд хотын албан татвар ногдуулна:  
7.2.1.зочид буудлын үйлчилгээ;  
7.2.2.амралтын газрын үйлчилгээ;  
7.2.3.рестораны үйлчилгээ;  
7.2.4.баарны үйлчилгээ; 
7.2.5.автомашин угаалгын үйлчилгээ; 
7.2.6.aвто үйлчилгээ.
 
ДӨРӨВДҮГЭЭР БҮЛЭГ 
АЛБАН ТАТВАРЫГ НОГДУУЛАХ ЖУРАМ 
 
8 дугаар зүйл.Хотын албан татвар ногдуулах үнэлгээ

8.1.Хотын албан татварыг бараа борлуулсан, үйлчилгээ үзүүлсэн тухай бүр ногдуулна.

8.2.Хотын албан татвар тооцох үнэлгээг борлуулсан бараа, үзүүлсэн үйлчилгээний үнийн дүнд үндэслэн тооцно.
8.3.Албан татвар ногдуулах хугацааг Нэмэгдсэн өртгийн албан татварын тухай хуулийн 10.2-т заасан журмын дагуу тооцно.

8.4.Албан татвар суутган төлөгч нь бараа борлуулсан, үйлчилгээ үзүүлсэн тухай бүрд цахим төлбөрийн баримт үйлдэж, албан татвар төлөгчид олгох үүрэгтэй. Цахим төлбөрийн баримтад хотын албан татварын хувь хэмжээ, ногдуулсан дүнг албан татвар тооцох үнэлгээнээс ялгаж тусгасан байна.

ТАВДУГААР БҮЛЭГ 
АЛБАН ТАТВАРЫН ХУВЬ 
 
9 дүгээр зүйл.Хотын албан татварын хувь  
 
9.1.Албан татвар төлөгчийн худалдан авсан албан татвар ногдох бараа, үйлчилгээнд энэ хуулийн 8 дугаар зүйлд заасан үнэлгээнд энэ хуулийн 9.2-т заасан хувиар тооцож хотын албан татвар ногдуулна.  
 
9.2.Хотын албан татварын хувийг байршил, хүн амын төвлөрлийг харгалзан 0-2.0 хувийн хязгаарт багтаан нийслэлийн иргэдийн Төлөөлөгчдийн Хурал, улсын болон орон нутгийн зэрэглэлтэй хотын Зөвлөл тогтооно.

ЗУРГААДУГААР БҮЛЭГ 
АЛБАН ТАТВАРЫГ ТӨСӨВТ ТӨВЛӨРҮҮЛЭХ, ТАЙЛАГНАХ 
 
10 дүгээр зүйл.Хотын албан татвар ногдуулах, түүнийг төсөвт төлөх, тайлагнах  
 
10.1.Албан татвар суутган төлөгч нь хотын албан татварыг бараа борлуулсан, үйлчилгээ үзүүлсэн тухай бүрд суутган төлнө.  

10.2.Хотын албан татварыг тухайн бараанд давхардуулан ногдуулахгүй бөгөөд цахим төлбөрийн баримт, хотын албан татварын тайланг үндэслэн өмнө нь ногдуулсан албан татварыг хасаж тооцно.
 
10.3.Албан татвар суутган төлөгч тухайн сард борлуулсан бараа, үзүүлсэн үйлчилгээнд ногдох албан татварыг дараа сарын 10-ны өдрийн дотор төсөвт төлнө.

10.4.Албан татвар суутган төлөгч хотын албан татварын улирлын тайланг дараа улирлын эхний сарын 20-ны өдрийн дотор, жилийн эцсийн тайланг дараа оны эхний сарын 20-ны дотор харьяалах татварын албанд тушаана. 
 
10.5.Албан татвар суутган төлөгч нь хотын албан татварыг ногдуулахдаа борлуулсан бараа, үзүүлсэн үйлчилгээний үнийн дүнд бусад албан татвар, төлбөр, хураамжийг оруулан тооцохгүй.  

10.6.Албан татвар суутган төлөгч нь Нэмэгдсэн өртгийн албан татварын тухай хуульд заасан хэрэглэгчийн системтэй байх бөгөөд мөн хуулийн 17.3-т заасан үйл ажиллагааг хэрэгжүүлнэ.
 
10.7.Хотын албан татвар ногдуулах, төлөх, тайлагнах аргачлал, тайлангийн маягтыг татварын асуудал хариуцсан төрийн захиргааны байгууллагын дарга батална.  

НАЙМДУГААР БҮЛЭГ 
БУСАД 
 
11 дүгээр зүйл.Хууль хүчин төгөлдөр болох  

11.1.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.




Гарын үсэг


ТАНИЛЦУУЛГА

Хотын албан татварын тухай хуулийн төсөл
 
Монгол Улсын Их Хурлаас 2019 оны 11 дүгээр сарын 14-ний өдөр Монгол Улсын Үндсэн хуульд оруулах нэмэлт, өөрчлөлтийг баталсан. Энэ хүрээнд Үндсэн хуулийн Тавин долдугаар зүйлийн 2 дахь хэсэгт орсон нэмэлт, өөрчлөлтийн дагуу цаашид өнөөгийн хот, тосгоны эрх зүйн байдалтай холбоотой харилцааг зохицуулж буй хуулийг шинэчлэн батлах үндэслэл бүрдсэн. 

Монгол Улсын Их Хурлын 2020 оны 01 дүгээр сарын 09-ний өдөр баталсан “Монгол Улсын Үндсэн хуульд оруулсан нэмэлт, өөрчлөлтөд хууль тогтоомжийг нийцүүлэх, түүнтэй холбогдох арга хэмжээний тухай” 02 дугаар тогтоолын хавсралтаар “Монгол Улсын Үндсэн хуульд оруулсан нэмэлт, өөрчлөлтөд хууль тогтоомжийг нийцүүлэх хуваарь”-ыг баталсан. 

Уг хавсралтын “4 дүгээр зүйлийн 4.1-д Хот, тосгоны эрх зүйн байдлыг тодорхой болгох нэмэлт, өөрчлөлттэй холбогдуулан боловсруулах хуулийн төсөлд дараах чиглэл баримтална: “4.1.1.улсын болон орон нутгийн зэрэглэлтэй хот, түүнчлэн тосгоны эрх зүйн үндэс, тэдгээрийн өөрийн удирдлагын болон засаг захиргааны зохион байгуулалтын зарчмыг хуулиар тогтоож, хот, тосгоны өөрийн удирдлагыг оршин суугчид нь сонгож, хот, тосгоны удирдлагад засаг захиргаа, нутаг дэвсгэрийн нэгжийн удирдлагын болон төсөв, санхүүгийн зарим эрх мэдлийг шилжүүлэх, удирдлагын давхардал, хийдлийг арилгах, хотын нийтийн үйлчилгээг оршин суугчдад, төрийн үйлчилгээг иргэдэд ойртуулах, эдийн засгийн хувьд хот, тосгон харьцангуй бие даан хөгжих боломжийг бүрдүүлэх”, 4 дүгээр зүйлийн 4.3.4 дэх заалтад “шинэчлэн боловсруулсан Засаг захиргаа, нутаг дэвсгэрийн нэгж, түүний удирдлагын тухай, Хот, тосгоны эрх зүйн байдлын тухай хуулиудад салбарын бусад хууль тогтоомжийг нийцүүлэх.”, 4.3.4.1-д “Хот, тосгоны эрх зүйн үндсийг тодорхой болгож, тэдгээрийн өөрийн удирдлага, өмчийн болон төсвийн зохицуулалтыг нарийвчлан тусгах; Хот, тосгонд засаг захиргаа, нутаг дэвсгэрийн нэгж, түүний удирдлагын зарим чиг үүргийг шилжүүлэх асуудлыг зохицуулах” гэсний хүрээнд Хот, тосгоны эрх зүйн байдлын тухай хуулийн шинэчилсэн найруулгыг боловсруулж батлахаар заасан байна.

Хуулийн дээрх зорилтын хүрээнд Хот, тосгоны эрх зүйн байдлын тухай хуулийг шинэчлэн найруулж буйтай холбогдуулан Хотын албан татварын тухай хуулийн төслийг боловсрууллаа.

Хотын албан татварын тухай хуулийн төслийн үндсэн зорилго нь орон нутгийн болон улсын зэрэглэл тогтоосон хотын санхүүгийн бие даасан байдлыг нэмэгдүүлэх, эдийн засаг, нийгмийн асуудлаа өөрсдийн санхүүгийн эх үүсвэрээр шийдвэрлэх, төсвийн эрх мэдлийг нэмэгдүүлэх зорилготой. 

Хотын албан татвар нь улсын зэрэглэлтэй, орон нутгийн зэрэглэлтэй хотын орлогын нэг эх үүсвэр болно. Хотын албан татвар суутгагчийг бүртгэх, бүртгэлээс хасах, мэдээлэл хүлээн авах журмыг хотын засаг дарга, татварын асуудал хариуцсан төрийн захиргааны төв байгууллагын дарга хамтран батлахаар тусгалаа.  

Мөн хотын албан татвар суутгагч этгээдийг улсын бүртгэл, хотын захиргааны болон бусад холбогдох бүртгэл, мэдээллийн байгууллагын мэдээлэлд үндэслэн татварын бүртгэл мэдээллийн нэгдсэн санд татварын алба албан татвар суутгагчаар бүртгэхээр зохицууллаа. Улмаар “Төлбөрийн баримтын MNS 6529:2015” тоот стандартууд болон “Хэрэглэгчийн системд тавигдах шаардлага”-г хангасан программыг хэрэглэх шаардлагатай болж, хотын албан татвар ногдох бараа, үйлчилгээний үнэ, төлбөрийг бүрэн тооцсон эсэх, түүнчлэн тухайн татварын төлөгчийн борлуулалтын орлогыг хянах боломжтой болно. 

Энэхүү хуулийн төсөл батлагдсанаар Нийслэл хотын албан татварын тухай хуулийг хүчингүй болгох шаардлага үүсэж байгаа ба улмаар Төсвийн тухай хууль, Татварын ерөнхий хууль зэрэг холбогдох хуулиудад өөрчлөлт оруулахаар хуулийн төслүүдийг боловсруулсан.  



--- o0o ---



МОНГОЛ УЛСЫН ХУУЛЬ 
 
 
	2024 оны ... дугаар 
сарын ....-ны өдөр 
	Улаанбаатар хот 
 



 НИЙСЛЭЛ ХОТЫН АЛБАН ТАТВАРЫН ТУХАЙ ХУУЛИЙГ 
ХҮЧИНГҮЙ БОЛСОНД ТООЦОХ ТУХАЙ	 
 
1 дүгээр зүйл.2015 оны 6 дугаар сарын 19-ний өдөр баталсан Нийслэл хотын албан татварын тухай хуулийг хүчингүй болсонд тооцсугай. 

2 дугаар зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө. 
 
 
 
Гарын үсэг


МОНГОЛ УЛСЫН ХУУЛЬ 
 
	2024 оны ... дугаар 
сарын ....-ны өдөр 
	    Улаанбаатар
                                                 хот 



АЖ АХУЙН НЭГЖИЙН ОРЛОГЫН АЛБАН ТАТВАРЫН
ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ
 
1 дүгээр зүйл.Аж ахуйн нэгжийн орлогын албан татварын тухай хуулийн 15 дугаар зүйлд доор дурдсан агуулгатай 15.7, 15.8 дахь хэсгийг нэмсүгэй:

“15.7.эрх бүхий байгууллагаас тогтоосон стандартад нийцсэн олон нийтэд үйлчлэх зориулалт бүхий ариун цэврийн байгууламж шинээр байгуулсан болон засварласантай шууд холбогдон гарсан энэ хуулийн 13 дугаар зүйлд заасан шаардлага хангасан зардлыг 100 хувиар нэмэгдүүлэн албан татвар ногдох орлогоос хасаж тооцно.

15.8.ойр орчмын гудамж талбайд эрх бүхий байгууллагаас тогтоосон стандартад нийцсэн хяналтын камер худалдан авч суурилуулахтай шууд холбогдон гарсан энэ хуулийн 13 дугаар зүйлд заасан шаардлага хангасан зардлыг 100 хувиар нэмэгдүүлэн албан татвар ногдох орлогоос хасаж тооцно.”

2 дугаар зүйл.Аж ахуйн нэгжийн орлогын албан татварын тухай хуулийн 17 дугаар зүйлийн 17.16 дахь хэсгийн “аймаг” гэсний дараа “, хот” гэж, 22 дугаар зүйлийн 22.5.1 дэх заалтын “аймаг” гэсний дараа “, хот” гэж, 28 дугаар зүйлийн 28.6 дахь хэсгийн “улсын” гэсний дараа “болон орон нутгийн” гэж тус тус нэмсүгэй.

3 дугаар зүйл.Аж ахуйн нэгжийн орлогын албан татварын тухай хуулийн 16 дугаар зүйлийн 16.1.8 дахь заалтын “нийслэл” гэснийг хассугай.

4 дүгээр зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө. 

			

Гарын үсэг


Төсөл 
МОНГОЛ УЛСЫН ХУУЛЬ

	2024 оны … дугаар сарын ...-ны өдөр
	
	
	     Улаанбаатар
         хот




БОЛОВСРОЛЫН ЕРӨНХИЙ ХУУЛЬД 
ӨӨРЧЛӨЛТ ОРУУЛАХ ТУХАЙ

1 дүгээр зүйл.Боловсролын ерөнхий хуулийн 28 дугаар зүйлийн 28.6 дахь хэсгийг доор дурдсанаар өөрчлөн найруулсугай:

“28.6.Төрийн болон орон нутгийн өмчийн цэцэрлэгийн эрхлэгч, ерөнхий боловсролын сургуулийн захирлыг сонгон шалгаруулалтын дүнг үндэслэн дараах этгээд томилж, чөлөөлнө:

	28.6.1.нийслэл, улсын зэрэглэлтэй хотын харьяа нутаг дэвсгэрт Нийслэлийн Засаг дарга, хотын Захирагч;
	
	28.6.2.аймаг болон нийслэлийн орон нутгийн зэрэглэлтэй хотоос бусад хотын харьяа нутаг дэвсгэрт аймгийн боловсролын газрын дарга.”

2 дугаар зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө. 


Гарын үсэг


Төсөл 
МОНГОЛ УЛСЫН ХУУЛЬ

	2024 оны … дугаар сарын ...-ны өдөр
	
	
	       Улаанбаатар
          хот



МЭРГЭЖЛИЙН БОЛОН ТЕХНИКИЙН БОЛОВСРОЛ, 
СУРГАЛТЫН ТУХАЙ ХУУЛЬД НЭМЭЛТ ОРУУЛАХ ТУХАЙ

1 дүгээр зүйл.Мэргэжлийн болон техникийн боловсрол, сургалтын тухай хуулийн 27 дугаар зүйлд доор дурдсан агуулгатай 27.6 дахь хэсэг нэмсүгэй:

	“27.6.Нийслэлийн Засаг дарга болон улсын зэрэглэлтэй хотын Захирагч нь харьяа нутаг дэвсгэр дэх төрийн болон орон нутгийн өмчийн мэргэжлийн боловсролын сургууль, политехник коллежийн захирлыг Төрийн албаны тухай хуульд заасан сонгон шалгаруулалтын дүнг үндэслэн томилж, чөлөөлнө. 

2 дугаар зүйл.Мэргэжлийн болон техникийн боловсрол, сургалтын тухай хуулийн 24 дүгээр зүйлийн 24.1.6 дахь хэсгийн “төрийн болон орон нутгийн өмчийн” гэсний өмнө “энэ хуулийн 27.6-д зааснаас бусад” гэж нэмсүгэй. 

3 дугаар зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө. 



Гарын үсэг


Төсөл 
МОНГОЛ УЛСЫН ХУУЛЬ

	2024 оны … дугаар сарын ...-ны өдөр
	

	   Улаанбаатар
    хот



ГАЗРЫН ТӨЛБӨРИЙН ТУХАЙ ХУУЛЬД 
НЭМЭЛТ, ӨӨРЧЛӨЛТ ОРУУЛАХ ТУХАЙ 

1 дүгээр зүйл.Газрын төлбөрийн тухай хуулийн 6 дугаар зүйлийн 3 дахь хэсгийн “Хурал” гэсний дараа “, улсын зэрэглэлтэй хотын Зөвлөл” гэж нэмсүгэй. 

2 дугаар зүйл.Газрын төлбөрийн тухай хуулийн 10 дугаар зүйлийн 6 дахь хэсгийг доор дурдсанаар өөрчлөн найруулсугай:

“6.Хэд хэдэн засаг захиргаа, нутаг дэвсгэрийн нэгжийн нутаг дэвсгэрт хамаарч байгаа хотын эдэлбэр газрын төлбөрийг тухайн хотын төсөвт төлнө.” 

3 дугаар зүйл.Газрын төлбөрийн тухай хуулийн 7 дугаар зүйлийн 4 дэх хэсэг, 5 дахь хэсгийн “улс, аймгийн” гэснийг “улсын болон орон нутгийн” гэж, 11 дүгээр зүйлийн 1 дэх хэсгийн 2 дахь заалтын “Засаг даргын” гэснийг “Засаг дарга, Захирагчийн” гэж тус тус өөрчилсүгэй.

4 дүгээр зүйл.Газрын төлбөрийн тухай хуулийн 10 дугаар зүйлийн 1 дэх хэсгийг хүчингүй болсонд тооцсугай.

5 дугаар зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө. 



Гарын үсэг




 


Төсөл 
МОНГОЛ УЛСЫН ХУУЛЬ

	2024 оны …дугаар сарын ...-ны өдөр
	

	Улаанбаатар 
 хот




АГААРЫН БОХИРДЛЫН ТӨЛБӨРИЙН ТУХАЙ ХУУЛЬД НЭМЭЛТ, 
ӨӨРЧЛӨЛТ ОРУУЛАХ ТУХАЙ

1 дүгээр зүйл.Агаарын бохирдлын төлбөрийн тухай хуулийн 5 дугаар зүйлийн 5.5 дахь хэсгийн “дарга” гэсний дараа “, орон нутгийн зэрэглэлтэй хотын Захирагч” гэж нэмсүгэй.

2 дугаар зүйл.Агаарын бохирдлын төлбөрийн тухай хуулийн 9 дүгээр зүйлийн 9.5 дахь хэсгийг бүхэлд нь доор дурдсанаар өөрчлөн найруулсугай:

“9.5.Татварын асуудал эрхэлсэн төрийн захиргааны байгууллага төлбөрийн нэгдсэн тайланг дараа оны 3 дугаар сарын 15-ны дотор гаргаж агаарын чанарын мэргэжлийн албанд хүргүүлнэ.”

3 дугаар зүйл.Агаарын бохирдлын төлбөрийн тухай хуулийн 4 дүгээр зүйлийн 4.5 дахь хэсгийн “журам, төлбөрийн хувь, хэмжээг Засгийн газар” гэснийг “журмыг татварын асуудал хариуцсан төрийн захиргааны байгууллагын дарга баталж, төлбөрийн хувь, хэмжээг аймаг, нийслэлийн иргэдийн Төлөөлөгчдийн Хурал, улсын зэрэглэлтэй хотын Зөвлөл” гэж, 7 дугаар зүйлийн 7.1, 7.2, 7.4 дэх хэсгийн “Засгийн газар” гэснийг “аймаг, нийслэлийн иргэдийн Төлөөлөгчдийн Хурал, улсын зэрэглэлтэй хотын Зөвлөл“ гэж, 9 дүгээр зүйлийн 9.1 дэх хэсгийн “төлнө.” гэснийг “төлж, улирлын тайланг дараа улирлын эхний сарын 20-ны өдрийн дотор, жилийн эцсийн тайланг дараа оны 2 дугаар сарын 10-ны дотор харьяалах татварын албанд хүргүүлнэ.” гэж, 9.2 дахь хэсгийн “төлнө.” гэснийг “төлж, жилийн эцсийн тайланг дараа оны 2 дугаар сарын 10-ны дотор харьяалах татварын албанд хүргүүлнэ.” гэж, 9.4 дэх хэсгийн “төлнө.” гэснийг “төлж, тайлагнана.” гэж тус тус өөрчилсүгэй.

4 дүгээр зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө. 


Гарын үсэг


Төсөл
МОНГОЛ УЛСЫН ХУУЛЬ
 
	2024 оны ... дугаар сарын ...-ны өдөр
	 
  
	         Улаанбаатар 
                   хот
 


УЛСЫН ТЭМДЭГТИЙН ХУРААМЖИЙН ТУХАЙ ХУУЛЬД 
НЭМЭЛТ, ӨӨРЧЛӨЛТ ОРУУЛАХ ТУХАЙ
 
1 дүгээр зүйл.Улсын тэмдэгтийн хураамжийн тухай хуулийн 5 дугаар зүйлийн 5.1.37 дахь заалтын “дарга,” гэсний дараа “хотын Зөвлөл, хотын Захирагч,” гэж, 6 дугаар зүйлийн 6.3 дахь заалтын “Хурал” гэсний дараа “, улсын зэрэглэлтэй хотын Зөвлөл” гэж, 35 дугаар зүйлийн 35.1.1, 35.1.2 дахь заалтын “Засаг дарга” гэсний дараа “, улсын зэрэглэлтэй хотын Захирагч” гэж тус тус нэмсүгэй. 
 
2 дугаар зүйл.Улсын тэмдэгтийн хураамжийн тухай хуулийн 35 дугаар зүйлийн гарчиг болон зүйлийн 35.1 дэх заалтын “Засаг даргаас” гэснийг “Засаг дарга, хотын Захирагчаас” гэж, 35 дугаар зүйлийн 35.2.1, 35.2.2 дахь заалтын “нийслэлд” гэснийг “нийслэл, нийслэлийн харьяа улсын зэрэглэлтэй хотод”, “аймгийн төвийн суманд” гэснийг “улсын болон орон нутгийн зэрэглэлтэй хотод”, “бусад суманд” гэснийг “суманд” гэж тус тус өөрчилсүгэй.

3 дугаар зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө. 




Төсөл 
МОНГОЛ УЛСЫН ХУУЛЬ

	2024 оны … дугаар сарын ...-ны өдөр
	
	


	         Улаанбаатар 
                   хот




ГААЛИЙН ТАРИФ, ГААЛИЙН ТАТВАРЫН ТУХАЙ
ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ

1 дүгээр зүйл.Гаалийн тариф, гаалийн татварын тухай хуулийн 40 дүгээр зүйлд доор дурдсан агуулгатай 40.7 дахь хэсэг нэмсүгэй:

"40.7.Бүсчилсэн хөгжлийн бодлогод нийцсэн, техник, эдийн засгийн үндэслэл бүхий томоохон төсөл, арга хэмжээний бүтээн байгуулалтын ажлын үндсэн хөрөнгөөр бүртгэгдэх, дотоодын үйлдвэрлэлээс хангах боломжгүй импортоор оруулах барилгын материал, тоног төхөөрөмжийн гаалийн болон нэмэгдсэн өртгийн албан татвар төлөх хугацааг 4 жил хүртэл хугацаагаар сунгах, эсхүл уг татварыг 4 жилийн хугацаанд хэсэгчлэн төлүүлэх шийдвэрийг тухайн бүсэд хамаарах аймгийн Засаг дарга, улсын зэрэглэлтэй хотын Захирагчийн хамтарсан саналыг үндэслэн Засгийн газар гаргаж болно."

2 дугаар зүйл.Гаалийн тариф, гаалийн татварын тухай хуулийн 40 дүгээр зүйлийн 40.7 дахь хэсгийн “40.6” гэсний дараа “, 40.7” гэж нэмсүгэй. 

3 дугаар зүйл.Гаалийн тариф, гаалийн татварын тухай хуулийн 40 дүгээр зүйлийн 40.7 дахь хэсгийн дугаарыг "40.8" гэж өөрчилсүгэй.

4 дүгээр зүйл.Энэ хуулийг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс 2030 оны 12 дугаар сарын 31-ний өдрийг дуустал дагаж мөрдөнө.



Гарын үсэг














Төсөл
МОНГОЛ УЛСЫН
ИХ ХУРЛЫН ТОГТООЛ

2024 оны … дугаар 			Дугаар ….			          Улаанбаатар 
сарын … -ны өдөр									        хот

Хот байгуулах тухай

Монгол Улсын Үндсэн хуулийн Тавин долдугаар зүйлийн 2 дахь хэсэг, 2019 оны 11 дүгээр сарын 14-ний өдрийн Монгол Улсын Үндсэн хуульд оруулсан нэмэлт, өөрчлөлтийг дагаж мөрдөхөд шилжих журмын тухай хуулийн 2 дугаар зүйл, Монгол Улсын Их Хурлын тухай хуулийн 5 дугаар зүйлийн 5.1 дэх хэсэг, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн 68 дугаар зүйлийн 68.1 дэх хэсэг, Хот байгуулалтын тухай хуулийн 5 дугаар зүйлийн 5.1.2 дахь заалт, Хот, тосгоны эрх зүйн байдлын тухай хуулийн …….. , Монгол Улсын нийслэл Улаанбаатар хотын эрх зүйн байдлын тухай хуулийн 34 дүгээр зүйлийн 34.2 дахь хэсгийг тус тус үндэслэн Монгол Улсын Их Хурлаас ТОГТООХ нь:

1.Монгол Улсын Үндсэн хуульд оруулсан нэмэлт, өөрчлөлтөд нийцүүлэн Хот, тосгоны эрх зүйн байдлын тухай хуулийг шинэчлэн баталсантай холбогдуулан улс болон орон нутгийн зэрэглэлтэй дараах хотуудыг байгуулсугай:

	Д/д
	Хотын нэр
	Харьяалах засаг захиргаа, нутаг дэвсгэрийн нэгж, хот
	Газар зүйн байршил

	Нэг.Улсын зэрэглэлтэй хот

	1. 
	Дархан хот
	Дархан-Уул аймаг
	Дархан-Уул аймгийн Дархан, Орхон, Хонгор сумын нутаг дэвсгэр

	2. 
	Эрдэнэт хот
	Орхон аймаг
	Орхон аймгийн Баян-Өндөр, Жаргалант сумын нутаг дэвсгэр

	3. 
	Зуунмод хот
	Төв аймаг
	Төв аймаг Зуунмод сумын нутаг дэвсгэр

	4. 
	Шинэ Хархорум
	Өвөрхангай аймаг
	Өвөрхангай аймгийн Хархорин сум, Архангай аймгийн Өгийнуур, Хашаат сумын нутаг дэвсгэрийн тусгай хэрэгцээнд авсан газар

	5. 
	Багануур хот
	Нийслэл Улаанбаатар хот
	Нийслэлийн Багануур дүүргийн нутаг дэвсгэр

	6. 
	Налайх хот
	
	Нийслэлийн Налайх дүүргийн нутаг дэвсгэр

	Хоёр.Орон нутгийн зэрэглэлтэй хот

	7. 
	Хан-Уул хот
	Нийслэл Улаанбаатар хот
	Нийслэлийн Хан-Уул, Баянгол дүүргийн нутаг дэвсгэр

	8. 
	Яармаг хот
	
	Нийслэлийн Хан-Уул, Баянгол дүүргийн нутаг дэвсгэр

	9. 
	Буянт-Ухаа хот
	
	Нийслэлийн Хан-Уул дүүргийн нутаг дэвсгэр

	10. 
	Сонгинохайрхан хот
	
	Нийслэлийн Сонгинохайрхан дүүргийн нутаг дэвсгэр

	11. 
	Толгойт хот
	
	Нийслэлийн Сонгинохайрхан дүүргийн нутаг дэвсгэр

	12. 
	Баянхошуу хот
	
	Нийслэлийн Сонгинохайрхан дүүргийн нутаг дэвсгэр

	13. 
	Өнөр хот
	
	Нийслэлийн Сонгинохайрхан дүүргийн нутаг дэвсгэр

	14. 
	Баянгол хот
	
	Нийслэлийн Баянгол дүүргийн нутаг дэвсгэр

	15. 
	Чингэлтэй хот
	
	Нийслэлийн Чингэлтэй дүүргийн нутаг дэвсгэр

	16. 
	Сэлбэ хот
	
	Нийслэлийн Сүхбаатар дүүргийн нутаг дэвсгэр

	17. 
	Сүхбаатар хот
	
	Нийслэлийн Сүхбаатар дүүргийн нутаг дэвсгэр

	18. 
	Дарь-Эх хот
	
	Нийслэлийн Баянзүрх дүүргийн нутаг дэвсгэр

	19. 
	Баянзүрх хот
	
	Нийслэлийн Баянзүрх дүүргийн нутаг дэвсгэр

	20. 
	Амгалан хот
	
	Нийслэлийн Баянзүрх дүүргийн нутаг дэвсгэр

	21. 
	Цэцэрлэг хот
	Архангай аймаг
	Архангай аймгийн Эрдэнбулган сумын нутаг дэвсгэр

	22. 
	Өлгий хот
	Баян-Өлгийн аймаг
	Баян-Өлгийн аймгийн Өлгий сумын нутаг дэвсгэр

	23. 
	Баянхонгор хот
	Баянхонгор аймаг
	Баянхонгор аймгийн Баянхонгор сумын нутаг дэвсгэр

	24. 
	Булган хот
	Булган аймаг
	Булган аймгийн Булган сумын нутаг дэвсгэр

	25. 
	Алтай хот
	Говь-Алтай аймаг
	Говь-Алтай аймгийн Есөнбулаг сумын нутаг дэвсгэр

	26. 
	Чойр хот
	Говьсүмбэр аймаг
	Говьсүмбэр аймгийн Чойр сумын нутаг дэвсгэр

	27. 
	Сайншанд хот
	Дорноговь аймаг
	Дорноговь аймгийн Сайншанд сумын нутаг дэвсгэр

	28. 
	Замын-Үүд хот
	Дорноговь аймаг
	Дорноговь аймгийн Замын-Үүд сумын нутаг дэвсгэр

	29. 
	Чойбалсан хот
	Дорнод аймаг
	Дорнод аймгийн Хэрлэн сумын нутаг дэвсгэр

	30. 
	Мандалговь хот
	Дундговь аймаг
	Дундговь аймгийн Сайнцагаан сумын нутаг дэвсгэр

	31. 
	Улиастай хот
	Завхан аймаг
	Завхан аймгийн Улиастай сумын нутаг дэвсгэр

	32. 
	Тосонцэнгэл хот
	Завхан аймаг
	Завхан аймгийн Тосонцэнгэл сумын нутаг дэвсгэр

	33. 
	Арвайхээр хот
	Өвөрхангай аймгийн Арвайхээр сум
	Өвөрхангай аймгийн Арвайхээр сумын нутаг дэвсгэр

	34. 
	Даланзадгад хот
	Өмнөговь аймаг
	Өмнөговь аймгийн Даланзадгад сумын нутаг дэвсгэр

	35. 
	Ханбогд хот
	Өмнөговь аймаг
	Өмнөговь аймгийн Ханбогд сумын нутаг дэвсгэр

	36. 
	Цогтцэций хот
	Өмнөговь аймаг
	Өмнөговь аймгийн Цогтцэций сумын нутаг дэвсгэр

	37. 
	Баруун-Урт хот
	Сүхбаатар аймаг
	Сүхбаатар аймгийн Баруун-Урт сумын нутаг дэвсгэр

	38. 
	Сүхбаатар хот
	Сэлэнгэ аймаг
	Сэлэнгэ аймгийн Сүхбаатар сумын нутаг дэвсгэр

	39. 
	Хөтөл хот
	Сэлэнгэ аймаг
	Сэлэнгэ аймгийн Сайхан сумын нутаг дэвсгэр

	40. 
	Мандал хот
	Сэлэнгэ аймаг
	Сэлэнгэ аймгийн Мандал сумын нутаг дэвсгэр

	41. 
	Улаангом хот
	Увс аймаг
	Увс аймгийн Улаангом сумын нутаг дэвсгэр

	42. 
	Ховд хот
	Ховд аймаг
	Ховд аймгийн Жаргалант сумын нутаг дэвсгэр

	43. 
	Байтаг богд хот
	Ховд аймаг
	Ховд аймгийн Булган сумын нутаг дэвсгэр

	44. 
	Мөрөн хот
	Хөвсгөл аймаг
	Хөвсгөл аймгийн Мөрөн сумын нутаг дэвсгэр

	45. 
	Хатгал хот
	Хөвсгөл аймаг
	Хөвсгөл аймгийн Алаг-Эрдэнэ сумын нутаг дэвсгэр

	46. 
	Чингис хот
	Хэнтий аймаг
	Хэнтий аймгийн Хэрлэн сумын нутаг дэвсгэр

	47. 
	Бор-Өндөр хот
	Хэнтий аймаг
	Хэнтий аймгийн Бор-Өндөр сумын нутаг дэвсгэр

	48. 
	Бэрх хот
	Хэнтий аймаг
	Хэнтий аймгийн Батноров сум

	Гурав.Дагуул хот

	49. 
	Агросити хот
	Нийслэл Улаанбаатар хот
	Нийслэлийн Сонгинохайрхан дүүргийн нутаг дэвсгэр

	50. 
	Багахангай хот
	Нийслэл Улаанбаатар хот
	Нийслэлийн Багахангай дүүргийн нутаг дэвсгэр

	51. 
	Шарга морьт хот
	Нийслэл Улаанбаатар хот
	Нийслэлийн Сүхбаатар, Чингэлтэй дүүргийн нутаг дэвсгэр

	52. 
	Шарын гол хот
	Дархан хот
	Дархан-Уул аймгийн Шарын гол сумын нутаг дэвсгэр



2.Энэ тогтоолоор байгуулсан улсын зэрэглэлтэй хотын харьяалах засаг захиргаа, нутаг дэвсгэрийн нэгжийн чиг үүргийг тухайн хотод, нэгж дэх өөрийн удирдлагын чиг үүргийг тухайн хотын зөвлөлд, төрийн удирдлагын чиг үүргийг тухайн хотын захирагчид хотын эдэлбэр газрын хэмжээнд хэрэгжүүлэхээр тус тус шилжүүлсүгэй.

3.Энэ тогтоолоор байгуулсан нийслэл дэх орон нутгийн зэрэглэлтэй хотын харьяалах дүүргийн чиг үүргийг тухайн хотод, дүүргийн иргэдийн Төлөөлөгчдийн Хурлын чиг үүргийг хотын Зөвлөлд, дүүргийн Засаг даргын чиг үүргийг тухайн хотын Захирагчид хотын эдэлбэр газрын хэмжээнд хэрэгжүүлэхээр тус тус шилжүүлсүгэй.

4.Энэ тогтоолоор байгуулсан аймгийн нутаг дэвсгэр дэх орон нутгийн зэрэглэлтэй хотын харьяалах сумын чиг үүргийг тухайн хотод, сумын иргэдийн Төлөөлөгчдийн Хурлын чиг үүргийг тухайн хотын зөвлөлд, сумын Засаг даргын чиг үүргийг тухайн хотын Захирагчид хотын эдэлбэр газрын хэмжээнд хэрэгжүүлэхээр тус тус шилжүүлсүгэй.

5.Нийслэлийн Сонгинохайрхан дүүргийн чиг үүргийг Агросити дагуул хотод, дүүргийн иргэдийн Төлөөлөгчдийн Хурлын чиг үүргийг тус хотын Зөвлөлд, дүүргийн Засаг даргын чиг үүргийг тус хотын Захирагчид хотын эдэлбэр газрын хэмжээнд хэрэгжүүлэхээр тус тус шилжүүлсүгэй.

	6.Дархан-Уул аймгийн Шарын гол сумын чиг үүргийг Шарын гол дагуул хотод, сумын иргэдийн Төлөөлөгчдийн Хурлын чиг үүргийг тухайн хотын зөвлөлд, сумын Засаг даргын чиг үүргийг тухайн хотын захирагчид хотын эдэлбэр газрын хэмжээнд хэрэгжүүлэхээр тус тус шилжүүлсүгэй.

	7.Хотын зөвлөл, захирагч нь энэ тогтоолоор шилжүүлсэн чиг үүргийн дагуу хууль тогтоомжоор засаг захиргаа, нутаг дэвсгэрийн нэгжийн удирдлагад олгосон бүрэн эрхийг хэрэгжүүлнэ.

	8.Энэ тогтоолын 7-д заасан бүрэн эрхэд иргэдийн Төлөөлөгчдийн Хурлын шийдвэрт хориг тавих, тухайн шатны Засаг даргыг томилуулахаар нэр дэвшүүлэх, огцруулахаар санал тавих эрх хамаарахгүй.

	9.Нийслэл Улаанбаатар хотын улсын болон орон нутгийн зэрэглэлтэй хот, дагуул хотын эдэлбэр газрын хэмжээ, заагийг хавсралтаар баталсугай. 

	10.Хот шинээр байгуулсантай холбогдуулан дараах арга хэмжээ авахыг Монгол Улсын Засгийн газар (Л.Оюун-Эрдэнэ)-т үүрэг болгосугай:

1/Нийслэл Улаанбаатар хотоос бусад улсын болон орон нутгийн зэрэглэлтэй хот, дагуул хотын эдэлбэр газрын хэмжээ, заагийг тогтоох асуудлаар Улсын Их Хурлын шийдвэрийн төсөл боловсруулж, өргөн мэдүүлэх; 

2/хот байгуулах ажлыг Хот байгуулалтын тухай, Хот, тосгоны эрх зүйн байдлын тухай хуулийн дагуу зохион байгуулах, түүнд шаардагдах хөрөнгийг улс, орон нутгийн төсвийн болон санхүүжилтийн бусад эх үүсвэрээс төсөвлөн үе шаттайгаар хэрэгжүүлэх;

3/харьяалах засаг захиргаа, нутаг дэвсгэрийн нэгжийн өмч, хөрөнгө, төсөв, байгууллагын бүтэц, орон тоог чиг үүрэг нь шилжиж байгаа хотод хууль тогтоомжийн дагуу шилжүүлэх.

11.Энэ тогтоолын биелэлтэд хяналт тавьж ажиллахыг Монгол Улсын Их Хурлын Төрийн байгуулалтын байнгын хороо (Н.Энхболд), Эдийн засгийн байнгын хороо (Ц.Цэрэнпунцаг)-нд тус тус даалгасугай.

12.Энэ тогтоолоор байгуулсан хотуудын хотын Зөвлөл, хотын Захирагчийн сонгууль зохион байгуулагдах хүртэлх хугацаанд хотын Зөвлөл болон Захирагчийн чиг үүрэг, бүрэн эрхийг хэрэгжүүлэхтэй холбогдсон шилжилтийн үеийн зохицуулалтыг Хот, тосгоны эрх зүйн байдлын тухай /шинэчилсэн найруулга/ хуулийг дагаж мөрдөх журмын тухай хуулиар зохицуулна.

13.Энэ тогтоолыг 2026 оны 01 дүгээр сарын 01-ний өдрөөс эхлэн дагаж мөрдөнө.



Гарын үсэг


Tөсөл
МОНГОЛ УЛСЫН ИХ ХУРЛЫН ТОГТООЛ

	2024 оны … дугаар сарын ...-ны өдөр
	Дугаар .....

	            Улаанбаатар
           хот




Тогтоолд нэмэлт оруулах тухай

Монгол Улсын Их Хурлын тухай хуулийн 5 дугаар зүйлийн 5.1 дэх хэсэг, Гаалийн тариф, гаалийн татварын тухай хуулийн 4 дүгээр зүйлийн 4.3, 4.9 дэх хэсгийг үндэслэн Монгол Улсын Их Хурлаас ТОГТООХ нь:

1."Импортын барааны гаалийн албан татварын хувь, хэмжээ батлах тухай" Монгол Улсын Их Хурлын 1999 оны 06 дугаар сарын 03-ны өдрийн 27 дугаар тогтоолд доор дурдсан агуулгатай 5 дахь заалт нэмсүгэй:

“5.Энэ тогтоолын 4 дэх заалтад заасан барааны гаалийн албан татварын хувь, хэмжээг бүсийн хөгжлийн бодлого, эдийн засгийн тэргүүлэх чиглэлтэй уялдуулан тухайн бүсэд хамаарах хилийн боомтоор ялгавартай тогтоох эрхийг Монгол Улсын Засгийн газар /Л.Оюун-Эрдэнэ/-т олгосугай.”

2.Энэ тогтоолыг Хот, тосгоны эрх зүйн байдлын тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдсүгэй.



Гарын үсэг


Төсөл 
МОНГОЛ УЛСЫН 
ИХ ХУРЛЫН ТОГТООЛ

2024 оны ... дугаар				Дугаар …			           Улаанбаатар 
сарын …-ны өдөр									       хот

Хууль баталсантай холбогдуулан авах 
зарим арга хэмжээний тухай

Монгол Улсын Их Хурлын тухай хуулийн 5 дугаар зүйлийн 5.1 дэх хэсгийг үндэслэн Монгол Улсын Их Хурлаас ТОГТООХ нь:

1.Хотын Зөвлөл, Захирагчийн сонгуулийн тухай болон Хот, тосгоны эрх зүйн байдлын тухай хууль /Шинэчилсэн найруулга/-тай бусад хууль тогтоомжийг нийцүүлэх чиглэлээр хуулийн давхардал, хийдэл, зөрчлийг арилгах зорилгоор холбогдох хууль тогтоомжийн төслийг боловсруулж, 2024 оны дөрөвдүгээр улиралд багтаан Улсын Их Хуралд өргөн мэдүүлэхийг Монгол Улсын Засгийн газар /Л.Оюун-Эрдэнэ/-т даалгасугай.

2.Энэ тогтоолын биелэлтэд хяналт тавьж ажиллахыг Монгол Улсын Их Хурлын Төрийн байгуулалтын байнгын хороо (Н.Энхболд) даалгасугай.



Гарын үсэг
